
Монгол Улсын Их Хурлын 2008 оны намрын ээлжит чуулганы 12 дугаар сарын 12-ны өдөр /Баасан гараг/-ийн хуралдаан 10 цаг 40 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дэд дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 72 гишүүнээс 46 гишүүн ирж, 63,8 хувийн ирцтэй байв. Үүнд:


Чөлөөтэй: П.Алтангэрэл, Б.Батбаяр, Я.Батсуурь, Л.Гансүх, Д.Дамба-Очир, Ц.Дашдорж, Д.Дэмбэрэл, Д.Кёкүшюзан Батбаяр, С.Ламбаа, С.Оюун, Д.Оюунхорол, Ж.Сүхбаатар, А.Тлейхан, Д.Тэрбишдагва, Б.Чойжилсүрэн, Ө.Энхтүвшин.


Өвчтэй: Н.Батбаяр, С.Бямбацогт, Х.Жекей, Э.Мөнх-Очир, Д.Одхүү.


Тасалсан: Д.Арвин, Д.Загджав.


Хоцорсон: Су.Батболд-0.40, Х.Баттулга-0.55, Р.Буд-1.40, Л.Гүндалай-1.25, Ш.Сайхансамбуу-0.40, Ч.Хүрэлбаатар-1.20, Ц.Цэнгэл-0.40, Ж.Энхбаяр-0.40, З.Энхболд-0.45

Нэг.Онцгой албан татварын тухай хуульд өөрчлөлт оруулах тухай хуулийн төсөл /хэлэлцэх эсэх/


Хэлэлцэж буй асуудалтай холбогдуулан Сангийн сайд С.Баярцогт, мөн яамны Орлогын хэлтсийн дарга Ж.Ганбат, Монгол Улсыг хөгжүүлэх сангийн ажлын албаны дарга Б.Нанзаддорж, Сангийн яамны мэргэжилтэн Б.Төгөлдөр, УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав.


 Төсөл санаачлагчийн илтгэлтэй холбогдуулан УИХ-ын гишүүн Э.Бат-Үүл, Р.Раш, Н.Ганбямба, Ж.Батсуурь, З.Алтай, Ц.Шинэбаяр нарын асуусан асуултад Сангийн сайд С.Баярцогт хариулж тайлбар хийв.


Хуулийн төслийн талаархи Төсвийн байнгын хорооноос гаргасан санал, дүгнэлтийг УИХ-ын гишүүн Л.Гантөмөр танилцуулав.


Байнгын хорооны санал, дүгнэлттэй холбогдуулан УИХ-ын гишүүн Э.Бат-Үүл, Ж.Энхбаяр, З.Энхболд, Р.Гончигдорж, Ч.Сайханбилэг, Х.Наранхүү нарын асуусан асуултад УИХ-ын гишүүн Л.Гантөмөр хариулж, тайлбар хийв.


Хуулийн төслийг хэлэлцэх эсэх асуудалтай холбогдуулан УИХ-ын гишүүн Ш.Сайхансамбуу, Ц.Элбэгдорж, Ч.Хүрэлбаатар, Д.Хаянхярваа, Л.Гүндалай, Ж.Энхбаяр, Г.Занданшатар нар санал хэлэв.


Н.Энхболд: -Онцгой албан татварын тухай хуульд өөрчлөлт оруулах тухай хуулийн төслийг хэлэлцэх шаардлагагүй гэсэн байнгын хорооны саналыг дэмжье.


Зөвшөөрсөн

9


Татгалзсан

30


Бүгд


39


76.9 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.


Уг асуудлыг 12 цаг 00 минутад хэлэлцэж дуусав.

Хоёр.Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон холбогдох хуулиудад зохих нэмэлт, өөрчлөлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан УИХ-ын Төрийн байгуулалтын байнгын хорооны референт З.Нямцогт байлцав.


УИХ дахь Ардчилсан намын бүлгийн дарга, УИХ-ын гишүүн Ч.Сайханбилэг уг хуулийн төслийг Ардчилсан намын бүлэг дахин ярилцах шаардлагатай байгааг мэдэгдэж завсарлага хүсэв.


УИХ дахь МАХН-ын бүлгийн дарга УИХ-ын гишүүн Д.Лүндээжанцан тайлбар хийв.


УИХ-ын дэд дарга Н.Энхболд Ардчилсан намын бүлгээс завсарлага хүссэний дагуу хуралдааныг завсарлуулахаар шийдвэрлэв.


Гурав.Эцсийн найруулга.

УИХ-ын дэд дарга Н.Энхболд Монгол Улсыг хөгжүүлэх сангийн хуульд өөрчлөлт оруулах тухай хуулийн төслийн эцсийн найруулгыг уншиж танилцуулав.


Эцсийн найруулгатай холбогдуулан УИХ-ын гишүүн Р.Раш санал хэлж, УИХ-ын дэд дарга Н.Энхболд хариулж, тайлбар хийв.


УИХ-ын гишүүд дээрх хуулийн эцсийн найруулгыг сонсов.


Хуралдаан 12 цаг 20 минутад өндөрлөв.


Тэмдэглэлтэй танилцсан:


ТАМГЫН ГАЗРЫН
ЕРӨНХИЙ 

НАРИЙН БИЧГИЙН ДАРГА   Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ         Б.БАТГЭРЭЛ

УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ 12 ДУГААР

САРЫН 12-НЫ ӨДӨР (БААСАН ГАРАГ)-ИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг  40 минутад эхлэв.

Н.Энхболд:-39 гишүүн ирсэн байна. Гадаадад томилолттой 10 гишүүн байгаа, орон нутагт ажиллаж байгаа 1 гишүүн, өвчтэй 2 гишүүн. Ингээд ирц бүрдсэн байна.

УИХ-ын 2008 оны намрын ээлжит чуулганы 12-р сарын 12-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдаанаар дараахь асуудлуудыг хэлэлцэхээр төлөвлөөд байна.

1.Онцгой албан татварын тухай хуульд өөрчлөлт оруулах тухай хуулийн төслийг хэлэлцэх эсэх асуудлыг ярина.

2.Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын тогтоолын төсөл болон түүнд холбогдох зарим хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийнэ.

Хэлэлцэх асуудалтай холбогдсон өөр санал алга байна. Хэлэлцэх асуудлаа баталлаа. Одоо асуудалдаа орцгооё.

Нэг.Онцгой албан татварын тухай хуульд өөрчлөлт оруулах тухай хуулийн төсөл /хэлэлцэх эсэх/

Онцгой албан татварын тухай хуульд өөрчлөлт оруулах тухай хуулийн төслийг хэлэлцэж эхлэе. Хууль санаачлагчийн илтгэлийг Сангийн сайд Баярцогт танилцуулна. Баярцогт сайдыг индэрт урьж байна. 

С.Баярцогт:-УИХ-ын дэд дарга, эрхэм гишүүд ээ,

Засгийн газраас Монгол Улсын 2009 оны төсвийн тухай хуулийн төсөлтэй хамт тамхины онцгой албан татварын хувь хэмжээг 2 дахин нэмэгдүүлэхээр онцгой албан татварын тухай хуульд өөрчлөлт оруулах тухай хуулийн төслийг боловсруулан УИХ-д өргөн мэдүүлсэн билээ.

Сүүлийн үед манай улсад тамхи татдаг хүний тоо эрс нэмэгдэх хандлагатай байна. Тухайлбал, 2000 онд нийт эрэгтэйчүүдийн 61.4, нийт эмэгтэйчүүдийн 18.9 хувь нь тамхи татдаг байсан бол 2007 оны байдлаар нийт эрэгтэйчүүдийн 68.5, эмэгтэйчүүдийн 30.4 хувь нь тамхи татаж байна. Энэ үзүүлэлт нь хөгжиж байгаа болон хөгжингүй улс орнуудын дундаж түвшингийн үзүүлэлтээс өндөр байгаа юм. Мөн судалгаагаар манай улсын өсвөр үеийнхний 14.1 хувь нь тамхи татдаг, 64.2 хувь нь тамхитай орчинд амьдардаг, хүүхэд залуучуудын 44.8 хувь нь тамхи худалдан авдаг байна. 

Дэлхийн бусад орнуудын туршлагаас үзэхэд онцгой албан татварыг нэмэгдүүлэх замаар тамхины хэрэгцээг хязгаарлах,  хэрэглээг бууруулах арга хэмжээ авдаг байна. Дэлхийн банкны хийсэн судалгаагаар тамхины үнийг 10 хувиар өсгөхөд хэрэглээг дунджаар 4 хувиар бууруулдаг гэсэн тооцоог гаргасан байна. Манай улсын хувьд тамхины үнэ бусад орнуудынхаас харьцуулахад 2-10 дахин хямд, түүнд ноогдох оцгой татварын хувь хэмжээ ч доогуур байгаа юм. 

Иймд Засгийн газраас тамхины онцгой албан татварын хувь хэмжээг 2 дахин нэмэгдүүлэхээр Онцгой албан татварын тухай хуульд өөрчлөлт оруулах тухай хуулийн төслийг УИХ-д өргөн мэдүүлсэн билээ. Дээр хэлсэн тоо баримтаас үзэхэд цаашид тамхины онцгой албан татварыг манай улс зайлшгүй нэмэгдүүлэх замаар тамхины хэрэгцээг хязгаарлах, бууруулах шаардлагатай байгааг та бүхнийг ойлгож байгаа гэдэгт итгэж байна. Асуудлыг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.

Н.Энхболд:-Баярцогт сайдад баярлалаа. Хууль санаачлагчийн илтгэлтэй холбогдуулж асуулт тавих гишүүд нэрсээ өгье. 7 гишүүнээр асуух жагсаалтыг таслая. Бат-Үүл гишүүн асуултаа тавья.

Э.Бат-Үүл:-Би илтгэгчээс тамхины хэрэглэгээг бууруулахаар онцгой татварыг нэмэгдүүлэхээр тавих ийм зорилго тавьж байгаа явдал нь үр дүнгээ хэр өгч чадах вэ гэж л асуух гээд байна л даа. Би энийг яагаад асуугаад байгаа юм гэхээр олон жилийн туршлагаас ажиглагдаад байна. Сүүлийн үед нэн ялангуяа их тодорхой зүйл дээр их хаэрагдаж, санаа зовоогоод байна л даа. Алтны 68 хувийн татвар бол маш том зохион байгуулалттай, алтыг гаргадаг ийм сүлжээ бий болгочихсон байдалтай байна гэж яригдаад байх боллоо л доо. Өөрөөр хэлбэл алтны гэнэтийн ашгийн 68 хувийн татвар бид үнийн босгыг нь өсгөх замаар одоо бараг үнэндээ авахааргүй болоод алтаа тушаах юм байх гэж хараад байсан чинь алтаа тушаахгүй байна гэж ийм мэдээлэл байна л даа. Тушаах нь ямар ч ашиггүй байна гэж.

Яагаад гэхээр гэнэтийн ашгийн 68 хувийн татвараас нуугдаж, тэгээд алтыг экспортлох ийм маш нарийн сүлжээ бий болчихсон байна. Тэр нь одоо Монголбанкинд алт тушааснаасаа илүү их ашигтай тийм бизнес, нөхцөл байдлыг үүсгэчихсэн байнаа гэж. Би энийг яагаад яриад байна вэ гэхээр бид нарын чадахгүй байж байж чангалсан асуудал бүхэн том зохион байгуулалттай гэмт хэргийн, эсвэл том зохион байгуулалттай тогтолцоого бий болгоод тэгээд ямар ч үр дүнгүй болгоод бүр үр дүн нь авилгалыг ихэсгэх, зохион байгуулалттай гэмт хэргийн сүлжээ бий болгох, сүүлдээ тэр нь бүр үндэснийхээ эдийн засгийн чадавхид нөлөөлөхүйц хэмжээнд аваачиж тавих ийм юмнууд хийгдээд байх шиг байна л даа.

Би тэгээд тэр алтан дээр яриад байна л даа. Алт бол үнэхээр ноцтой байгаа гэсэн ийм мэдээлэл байна л даа. Ерөөсөө тэр өө тэр босгыг нь ихэсгэчихсэн одоо алт тушаагдана гэсэн тийм юм ерөөсөө байхгүй байна гэнэ. Бараг тэгж явдаг тийм тэнэг хүн ч олдохгүй байна гэж. Яагаад гэвэл бүр өөр тогтолцоо босгоод хаячихсан. Одоо мэдээжийн хэрэг аягүй бол зарим нэг хариуцлагагүй нөхдүүд хэлдэг юм л даа, одоо бүр чангалаад өгөх хэрэгтэй гэж. Тэр нь бүр л зохион байгуулалттай, бүр л дийлдэшгүй байдал руу оруулах гээд байдаг. 

Тэгээд би бол сая Сангийн сайдыг хэлэхээр зэрэг Сангийн сайд бол хэрэглэгээг бууруулахын тулд онцгой татварыг нэмэгдүүлье гэж ингэж тавиад байгаа юм. Би төсвийн орлогыг сайжруулахын тулд тавьж байгаа гэдгээ л хэлж байгаа юм болов уу гэж бодсон юм. Энийг тооцож чадсан уу? Тамхины бизнес чинь миний л мэдэхийн нэг үе бас их том зохион байгуулалттай гэмт хэргийг бий болгосон шүү дээ. Тамхи бол. Цаана нь их том сүлжээ бий болсон. Бүр төрийн албан хаагчид оролцсон, менежмент нь хийгдчихсэн ийм зүйл болчихсон байсан. Энэ рүүгээ дахиад лавширч явж байгаа юм биш үү, би тэгж л асуух гэсэн юм.

Бид нар дандаа нэг тийм сүүлдээ төр нь хүч хүрэхгүй, тийм зохион байгуулалттай сүлжээ тогтолцоог л бий болгож яваад байна шүү дээ гэж л би хэлээд байна л даа. Энийгээ тооцож үзэж байгаа юу? ийм болж чадах уу? хэрэглэгээ буурах юмуу? төсвийн орлого сайжрах юмуу?

С.Баярцогт:-Одоо бидний оруулж ирсэн тооцоогоор бол төсвийн орлого талдаа 10.5 тэрбум төгрөг нэмэгдэхээр байгаа. Гэхдээ асуудлын гол нь төсвийн орлогоосоо илүү дэлхий нийтээрээ тамхины эсрэг хөдөлгөөн дэлхий нийтээрээ өрнөчихсөн байгаа. М пауэр гэдэг нэртэй ийм хөдөлгөөн байгаа. Улс орон болгоны Засгийн газарт зөвлөмж өгсөн байгаа. 6 төрлийн зөвлөмж өгсөн байгаа. Энэ зөвлөмжин дотроо Засгийн газрын нэн тэргүүнд хийх асуудал бол тамхины онцгой татварыг нэмэгдүүлэх ёстой. Жилийн судалгаа байгаа. 10 хувь нэмэгдэхэд хэрэглээ 4 хувь буурч байна гээд. Ийм үүднээс асуудлыг судалж байгаад оруулж ирсэн. Одоо манай бид нар бол хөрш орнуудынх болон дэлхийн улс орнуудын тамхины үнэ, тамхинд оногдож байгаа онцгой татвар бүгдийг нь харьцуулж судалсан байгаа.

Манайх бол тамхины өөрийнх нь жижиглэнгийн үнэ ч тэр, онцгой татварын хэмжээ нь ч тэр хамгийн бага ийм улс орон байгаа. Дээрээс нь залуучуудын дунд, ялангуяа эмэгтэйчүүдийн дунд тамхины хэрэглээ өнгөрсөн 4 жилийн хооронд маш их өндөр хэмжээгээр өсчихсөн байгаа юм. 4 онд хийсэн судалгаагаар эмэгтэйчүүдийн дөнгөж 17 хувь нь тамхи татаж байна гэсэн ийм судалгаа байсан бол одоо 7 оныхоор бол 30.4 болоод бараг 2 дахин өсчихсөн байгаа. 

Эрэгтэйчүүдийн хувьд 61 байж байгаад 68.5 хувь болоод өсчихсөн байгаа. Энэ байдал нь өөрөө юу хэлээд байна вэ гэхээр тамхитай тэмцэх арга хэмжээн дээр Засгийн газрын зүгээс тодорхой арга хэмжээнүүд авах ёстой юм байна, М пауэр гэдэг хөдөлгөөнд нэгдэх ёстой юм байна гэж. Одоо Нью-Йоркийн мэр миллиардер Блумберг гэдэг хүн бол энэ хөдөлгөөнийг Нью-Йоркт хамгийн идэвхтэй өрнүүлж байгаа, Нью-Йоркийн нэг ч албан газар дотор тамхи татахгүй байгаа. Энэ хүн бол энэ хөдөлгөөнүүдийг тэргүүлдэг. Засгийн газар болгонд уриалчихсан байгаа.

Э.Бат-Үүл:-Би Баярцогт сайдаас ингэж л асуугаад байгаа юм. Онцгой татварыг нэмэгдүүлснээр далд эдийн засгаа 4 хувиар нэмчих юм биш биз дээ. Зохион байгуулалттай далд үйл ажиллагааг 4 хувиар нэмэх юм биш биз дээ гэж би асуугаад байна. Яагаад гэвэл одоо Монгол Улсад энэ төрийн чадлыг барж байгаа, төрийг чадавхигүй болгож байгаа, төрийн аргыг баруулж байгаа өөрөө их том сектор болон хувирчихсан юмыг бид нар мэдэж байгаа шүү дээ.

Нэн ялангуяа одоо бол эдийн засгийн байдал хүндэрчихсэн үед бол ерөөсөө бүх салбар бизнес чинь далд руугаа л явахыг хичээж байгаа ийм үе байхгүй юу. Тэгэхээр энэ чинь үр дүнд хүрч чадах уу? тамхины бизнес урд нь зохион байгуулалттай ийм далд том салбар байсан шүү дээ. Чадах уу? би энийг л асуугаад байна. Тэрнээс тэмцэх аргууд олон бий шүү дээ, Баярцогт оо. Ухаандаа …/нэмэлт асуулт асуух 1 минутын хугацаа дуусч микрофон хаагдав/

С.Баярцогт:-Бат-Үүл гишүүнтэй санал нэг байна. Тэмцэх арга бол олон байгаа. Тэгээд бид нар зайлшгүй Засгийн газрын зүгээс авах ёстой нэг арга хэмжээ нь энэ юм байна. Тийм учраас оруулж ирж байгаа. Би нэг хүнд оногдож байгаа тамхины тоо яаж өсч байгааг би товчхон тоогоор хэлэхэд 2006 онд 1 хүнд 696 ш тамхи оногдож байсан, 2007 онд 958, 2008 онд 136 хувь. 2 жилийн дотор 1 хүнд оногдох тамхины хэмжээ 2 дахин нэмэгдэж байгаа юм. Энэ асуудлын хувьд.

Энэ байдал нь юу гэж хэлээд байна вэ гэхээр олон арга хэмжээнүүдийн дотроос авах арга хэмжээний нэг нь энэ юмаа гэдэг нь харагдаад байгаа. Энэнээс татвар тодорхой хэмжээгээр нэмэгдсэнээс болоод далд эдийн засаг бий болох гэсэн ийм асуудал гарах уу, үгүй юу гэдэгтэй холбогдуулаад би шууд хариу хэлж чадахгүй байна. Ер нь энэ хямралын үед  архины хэрэглээний хувьд эрс нэмэгддэг гэсэн ийм судалгаа дэлхий нийтээрээ байдаг юм байна лээ шүү.

Н.Энхболд:-Раш гишүүн асуултаа тавья.

Р.Раш:-Миний асуулт энэ тамхинд тавьж байгаа онцгой татварыг эсэргүүцэж ярьж байгаа үндсэндээ биш л дээ. Сая ч бас асуултууд зарим нь давхцаж байгаа юм шиг байна. Ер нь энэ онцгой татварын хэмжээг тамхинд нэмэгдүүлэхээр бий болгож байгаагаар бий болох сөрөг үзэгдлүүдийг нарийвчлан хэр судлав. Сая Бат-Үүл гишүүн асуулт тавиад л байна. Ер нь сөрөг юмнууд. Юм ховордох тусмаа муухай аргууд гарч ирдэг. Одоо тэгээд л хил давсан хачин юмнууд л өдөр болгоны сонин дээрээс салахгүй боллоо шүү дээ. Бас нэг юм нэмэгдээд гараад ирэх юм биш байгаа даа гэдэг. Орлого нэмэгдэнэ гэдэг бол  тооцоо хийсэн юм байна, тэгэх л байх л даа. Энэ чинь 4 хувиар нэмж байгаа болохоор тодорхой хэмжээний орлого өсч л таарах байх. Хэлж байгаа 15 тэрбумдаа хүрнэ үү, үгүй юу, тэр хэн мэдэхэв.

Хүний араншин чинь өөрөө тэгээд л тамхи татдаг бол татдагаараа л татна шүү дээ. Харин бүр вокзал олон нийтийн газар дээгүүр хайрцгаар нь зардаг биш ширхэгээр нь зардаг, тэрнийгээ хөөрхөн юм хумслах маягаар нэмдэг нэг ийм ийм талын юмнууд л гараад ирдэг болов уу, яадаг. Сөрөг талыг нь хэр судлав гэдэг ийм зүйл. Нааштай эерэг талыг нь бол ойлгож байна. 

С.Баярцогт:-Мэдээж хэрэг тамхины онцгой татвар нэмэгдэхэд, ер нь аливаа татвар нэмэгдэхэд их хэмжээгээр нэмэгдэж, эдийн засаг болон нийгмийн хувьд тооцоо судалгаагүйгээр нэмэгдүүлбэл мэдээж хэрэг сөрөг үр дагавар гардаг байх. Монгол Улс бол 1995, 1997, 1999, 2000, 2001, 2004 онд тамхиныхаа онцгой татварыг нэмж байсан юм байгаа юм. Өөрөөр хэлбэл, тамхины онцгой албан татвар бол сүүлийн 4 жил ерөөсөө хөдлөөгүй. Ер нь урд талын тенденцийг харж байхад бол 4 жилд 3 удаа нэмж байсан байгаа юм. Тодорхой тодорхой хувиар. Одоо тамхитай холбоотой янз бүрийн хүндрэл, сөрөг үр дагавар бол татвар талаасаа юмуу, далд бизнес болсон талаасаа гараагүй. Харин ямар ноцтой мэдээ байна гэхээр тамхины хэрэглээ залуучууд, эмэгтэйчүүдийн дунд эрс нэмэгдэж байгаа гэсэн ийм л тооцоо судалгаа байгаа.

Н.Энхболд:-Ганбямба гишүүн асуултаа тавья. Өнөөдрийн хуралдаанд Сангийн яамны орлогын хэлтсийн дарга Ганбат, Монгол улсыг хөгжүүлэх сангийн ажлын албаны дарга Нанзаддорж, Сангийн яамны мэргэжилтэн Төгөлдөр гэж хүмүүс орж байгаа юм байна. Нэгэнт тоо баримттай холбоотой янз бүрийн асуудал гарвал нэмж тайлбар өгч болно.

Н.Ганбямба:-60 цент, 1 доллар, 20 цент гээд 2 дахин нэмэх л юмнууд орж ирсэн юм байна. Нийтдээ төсвийн орлого дээр 10.5  тэрбум төгрөгний орлого олох ийм тооцоогоор өргөн баригджээ. Энэ мэргэжлийн холбогдох байнгын хороо нь эсрэг ийм санал орж ирж тараагдсан байх юм. Ерөнхийдөө бол түрүүнд Бат-Үүл гишүүн нэлээн нарийн юмнууд хөндөж ярьж байна лээ л дээ. Ер нь үнэ дагаж өсч орж ирнэ, тэгээд далд эдийн засаг руугаа нөлөөлбөл илүү хор уршиг нь бас ямар байдаг юм бол. Германд бол өмнөх эдийн засгийн дэлхийн эдийн засгийн аймаар хямралын үеэр чинь ширхэг тамхи чинь мөнгөний нэгж болчихсон, инфляц бараг саяд хүрсэн гэдэг ч билүү. 

Энэнтэй холбогдуулаад хоёрдугаарт, далд эдийн засаг ямар хувьтай явж байдаг юм бол? Танай холбогдох яамны судалгаагаар.

Орлого дээрээ ер нь өөр тийм өөр эх үүсвэрүүд орж ирэх юм байна уу? Тухайлбал, нүүрс гээд 10-аад сая тн нүүрс олзворлоод 5 орчим нь гадаадад экспортлогддог юм шиг байгаа юм. Тэгээд дэлхийн зах зээлийн үнээс 10 дахин бага хямдхан үнээр энэ Тавантолгойгоос чинь зарагдаад, хилийн цаана очиж 10 дахин нэмэгддэг ийм сонин сонин юмнууд чинь ерөөсөө төсвийн орлогод тооцогдохгүй мөртлөө нэг ийм өөр юмнууд яригдаад яваад байдаг юм. Тэгэхээр энэ төсвийн орлого дээр өөр эх үүсвэр орж ирж байгаа, өөрөөр тооцохоор юм байна уу? 

Гуравдугаарт, далд эдийн засгийг Монгол улсад хийсэн судалгаагаар манай эдийн засгийн маань хэдэн хувь хүрчихсэн явж байдаг юм бол? Одоо хямралын үед энэ чинь хамгийн том проблем бол энэ далд эдийн засаг шүү дээ. Гадныхан бол Монголд хийсэн судалгаагаар эдийн засгийн 50 хувьтай тэнцэх хэмжээний далд эдийн засаг байдаг гэдэг юм байна лээ. Энэ талаар бас хийсэн судалгаа, тооцоо юу байдаг юм бол? Онцгой албан татвар чинь их уян хатан хандахгүй бол болдоггүй зүйл юм шиг байгаа юм.

С.Баярцогт:-Ер нь эдийн засгийн ойлголтоор онцгой албан татвар бол онцгой албан татвар, тансаг хэрэглээ юмуу, эсвэл татвараасаа маш их хамаарал багатай бараа бүтээгдэхүүн дээр тавигддаг. Монгол улсад 4 төрлийн зүйл дээр л онцгой албан татвар байгаа. Архи, тамхи, нефть бүтээгдэхүүн, авто машин. Энэ асуудал бол зарчмын хувьд асар том нийгмийн асуудал болж тавигддаг учраас л ярьдаг. Далд эдийн засгийн хувьд судалгаа тооцоонууд байгаа. Би жичид нь хүргүүлье. Ер нь татварын өршөөлтэй холбогдолтой 2 том хууль гарсны дараа 4 триллион төгрөгийн хэмжээний эдийн засгийн тоо баримт шинээр ил болсон гэж ингэж үзэж байгаа. Тэгэхээр маш өндөр хэмжээний далд эдийн засаг байсан гэдэг нь харагдаж байгаа.

Н.Энхболд:-Батсуурь гишүүн асууя.

Ж.Батсуурь:-Ер нь тамхи гэдэг өөрөө бас манайхан сайн мэдэж байгаа. Европын орнуудаар лав л 10 гаруй жил манайхан тамхи зөөж, амьдралаа залгуулж, тэрэндээ баригдаж явж ирсэн шүү дээ. Тэгэхээр энэ хөрш орнуудад чинь ер нь манай өнөөгийн тамхины үнэнээс хөрш орнуудад үнэ ямар байгаа юм бэ? манайх тийм хэт доогуур байгаа гэж үзэх үү, хэрвээ онцгой албан татвараа нэмсэний дараагаар бол нөгөө тамхины наймаа, тамхи зөөдөг улсууд чинь хөрш орнууд руу дипломатууд хошуураад эхлэх юм биш үү?

С.Баярцогт:-100 ширхэг жижиглэнгийн тамхины үнэ Орост 4.56 евро, Хятадад 4.96 евро, Монголд 3.25. Өөрөөр хэлбэл, аль алинаас нь даруй 1.25 нэгнээс нь, нөгөөдөхөөс нь 1.70 еврогоор дутуу байгаа, жижиглэнгийн үнэ. 

Ж.Батсуурь:-Тэгэхээр татвар нэмсний дараа манай үнэ.

С.Баярцогт:-Хятадын татвар 1.74, Оросын татвар 0.15, Монголын татвар 0.45. Татвар нэмсний дараа ч гэсэн аль алинаас нь хямдхан байгаа.

Н.Энхболд:-Алтай гишүүн асуултаа тавья.

З.Алтай:-30 жил тамхи гээч муухай зүйлийг татаж, хэрэглэж ирлээ. Хор хөнөөлийг нь ч ихээхэн хэмжээгээр амслаа. Яаж энэнээс гарах вэ гэдэг бол их зовлон байна. Хаа очиж манай Их Хурлын гишүүдийн олонхи нь бас тамхи татдаггүй сайхан улсууд байдаг юм байна. Ерөнхийдөө дэлхийн улс орнуудын тамхины үнэтэй харьцуулахад энэ тамхины үнэ дэлхийн улс орнуудад хэд байдаг юм, ямар аргачлалаар муусайн тамхичидтай тэмцдэг юм гэдэг бол үнийн асуудал үнэхээр чухал шүү дээ. Засгийн газраас оруулж ирж байгаа асуудал.

Би гадаад орнуудаар явж байхад 8 долларын үнэтэй, 10 долларын үнэтэй тамхийг татганан татганан авдаг, татганан татганан авсан хэмжээгээр аль болох цөөн татах юмсан, мөнгө хэмнэх юмсан гэдэг ийм сэтгэхүй хүнд өөрийн эрхгүй аандаа төрдөг юм. Тэгэхээр энэ үнийг нэмэгдүүлье, үнэ нэмснээр бол тамхичдын тоог бас тодорхой хэмжээгээр багасгая гэдэг Засгийн газрын бодлого бол аль аль талаасаа татвар талаасаа ч, хэрэглээ талаасаа ч би зөв гэж бодоод байгаа юм.

Гэхдээ тамхийг бөөнд нь шууд татварыг нийтэд нь нэмэх үү гэдэг дээр бас эргэж бодмоор юм шиг байгаа юм. Одоо яагаад байна вэ гэхээр хэрэглэгч миний хувьд бол тамхинаас гарах янз бүрийн аргачлалыг сүвэгчлээд явж явж Родопи, Сюардессаас эхэлсэн хүн маань одоо энэ нэг Эссе гэдэг хамгийн бага никотинтой тамхи руу орж эхэлж байгаа юм. Энэнээс бага никотинтой тамхинууд бас гараад ирчихсэн байна.

Тэгэхээр тамхины татварыг Баярцогт сайд аа, хэрвээ бууруулах гэж байгаа бол хүний эрүүл мэндийг давхар бодъё гэж байгаа бол энийг никотин өндөр тамхинуудад татварыг нэлээд тавья, таны хэлээд байгаа. Хэрэглээг энэ никотиныг бууруулж, хүний эрүүл мэнд талаасаа бодох юм бол никотин багатай, утаа гаргах төдий таашаал авдаг ийм юмнуудынхаа татварыг бас ялгавартай үзмээр санагдаад байгаа юм. Энэ мэтээр үзэх юм бол тамхи ч биш, архин дээр мөн ялгаа байхгүй шүү дээ. Бид өндөр градусын архины хэрэглээнээс хүмүүсээ багасгая гэж бодож байгаа бол энэ шар айраг, дарсыг татвараараа багасгаачээ. Татварыг нь багасгаачээ гэж. Тийм биз. Өнөөдөр гайгүй шиг дарсны үнэ бол 2 шил цагаан архи авах үнэтэй л дүйцэж байгаа шүү дээ. Энэ мэтээр бодоод үзэх юм бол зөв хэрэглээ сургая, өндөр градусны архи юмуу тамхинаас хүмүүсээ сэргийлье гэж бодож байгаа бол татварынхаа бодлогыг зөв явуулснаар үр дүнд хүрнэ гэж хэлэх гээд байна.

Засгийн газрын явуулж байгаа энэ санааг чинь  би дэмжиж байна. Энэ гадаадад үр дүнгээ өгдөг ийм үр дүнтэй л ажил. Гэхдээ Бат-Үүл гишүүний хэлж байгаа 2 дахь далд бизнес гарах вий гэдгээс сэргийлэх ёстой. Гэхдээ юм болгоноос сэрдээд айгаад  ингээд байх юм бол энэ бодлого чинь явж өгөхгүй шүү дээ, тийм биз дээ.

Татвар дээр та анхаараарай, татварыг яах вэ гэж би асуугаад байна. Энэ бага никотинтой утаа төдий гардаг юман дээрээ татварын ялгавартай бодлого бариач дээ гэж.

Н.Энхболд:-Баярцогт сайд хариулъя, ялгавартай татварын бодлогын асуудал яриад байх шиг байна.

С.Баярцогт:-Алтай гишүүний саналыг дэмжиж байна. Тамхин дээр бол онцгой татварыг яг нэг хэмжээгээр тавьдаг ийм хандлагатай юм билээ, тийм утгаар энийг оруулж ирсэн гэдгийг хэлмээр байна. Цаашдаа бид нар анхааръя.

Н.Энхболд:-Шинэбаяр гишүүн асууя.

Ц.Шинэбаяр:-Тамхины онцгой татварын тухай асуудал бол тамхины онцгой татвар нэмж байгаа дээр би дэмжиж байгаа юм. Яагаад гэвэл энэ цөөхөн хүн амтай Монгол улсын хувьд энэ тамхийг аль болохоор хязгаарлах ямар арга механизм байна, бүх арга механизмыг ашиглаж энэ тамхитай тэмцэхийн нэг хэлбэр нь бол тамхины татварыг нэмэгдүүлэх арга гэж үзэж байгаа юмаа би. Тий учраас энэ тамхины татварыг нэмснээрээ ямар сөрөг үр дагавар гарахав, ямар далд эдийн засаг бий болохов гэдгийг илүү чухалчлахаасаа илүү эдийн засгийн механизмаар нэмснээрээ бас тодорхой хэмжээний хувиар бууруулдаг гэсэн тийм практик бусад орнуудад байдаг юм байна.

Ер нь европын орон, бусад өндөр хөгжилтэй орнуудад тамхины үнэ өндөр байгаа шүү дээ. Тийм учраас бид нар дэлхийн жишиг гэж их ярих дуртай. Ер нь дэлхийн жишиг гэж ярьдаг юм бол тэр тамхиныхаа үнийг дэлхийн жишигт нь хүргэх нь зүйтэй гэсэн ийм бодолтой байдаг.

Өнгөрсөн жил татварын өршөөлийн  хууль баталсан байгаа. Татварын өршөөлийн хуулинд энэ тамхи импортлодог, тамхи үйлдвэрлэдэг компаниудаас ер нь хичнээн компани энэ өршөөлийн  хуульд хамрагдсан бэ? энийг Сангийн сайд хэлж өгөхгүй юу?

С.Баярцогт:-Би өршөөлийн хуультай холбогдсон тоо баримтуудыг яг өршөөлийн  хууль хэлэлцэж байхад маш дэлгэрэнгүй танилцуулсан. Тэрний нэг хувийг танд өгье. Би одоо бол яг тэр тэр компани ингэж хамрагдсан гэж хэлж чадахгүй.

Н.Энхболд:-Тоо нь байхгүй ч гэсэн Баярцогт сайд аа, ер нь тамхи импортлодог компаниудаас орлогоо шинээр мэдүүлсэн тийм юм санахгүй байна уу?

С.Баярцогт:-Тэр бол бас жаахан хэцүү. Яагаад гэхээр тамхи импортлодог зөвшөөрлийг тодорхой хугацаанд Засгийн газраас олгодог юм байна. Тэгэхээр өршөөлд хамрагдаж байгаа компаниуд бол нэрээрээ орчихож байгаа учраас яг тухайн үед тэр компани тамхи импортлох лицензтэй байсан уу, үгүй юу гэдгийг бас эргэж харах ёстой болчихоод байгаа юм. Би танд нарийн мэдээллүүдийг нь тусад нь гаргаж өгье.

Н.Энхболд:-Хууль санаачлагчийн илтгэлтэй холбогдуулаад гишүүд асууж, хариулт авлаа. Одоо уг хуулийн төслийн талаар... Хууль санаачлагчийн илтгэлтэй холбогдсон асуудалтай холбоотой асуудлууд дууслаа. Одоо төслийн талаар Төсвийн байнгын хорооны санал, дүгнэлтийг сонсоё. Санал, дүгнэлтийг Гантөмөр гишүүн танилцуулна. Гантөмөр гишүүнийг урья.

Л.Гантөмөр:-УИХ-ын дэд дарга, эрхэм гишүүд ээ,

Монгол Улсын Засгийн газраас 2008 оны 9-р сарын 30-ны өдөр Онцгой албан татварын тухай хуульд өөрчлөлт оруулах тухай хуулийн төслийг УИХ-д өргөн мэдүүлсэн билээ.

Хууль санаачлагч иргэдийн дунд тамхины хэрэглээг хязгаарлах, зохистой түвшинд байлгах зорилгоор импортын болон дотоодод үйлдвэрлэсэн янжуур болон дүнсэн тамхины татварыг тус тус 2 дахин нэмэгдүүлж, ингэснээр төсвийн орлогыг 10.5 тэрбум төгрөгөөр нэмэгдүүлэхээр хуулийн төслийг Засгийн газраас боловсруулжээ.

Онцгой албан татварын тухай хуульд өөрчлөлт оруулах тухай хуулийн төслийн хэлэлцэх эсэх тухай асуудлыг Төсвийн байнгын хороо 2008 оны 12-р сарын 9-ний өдрийн хуралдаанаараа хэлэлцлээ. 

Хуралдаанд УИХ-ын гишүүн Гантөмөр, Дамба-Очир нар аливаа татвар нэмэхгүй, татварын орчин тогтвортой байлгах энэ талаар УИХ, Засгийн газар тогтсон байр суурь баримтлах нь зүйтэй, УИХ-ын  гишүүн Сайхансамбуу Засгийн газраас архи, тамхи, автомашины болон бензиний онцгой албан татварын асуудлыг иж бүрэн судалж, татвар төлөлт, хураалттай холбоотой асуудлыг цогцоор нь оруулж ирэн хэлэлцүүлэх нь зүйтэй гэсэн саналууд гаргаж байсан болно.

Уг хуулийн төслийг чуулганаар хэлэлцүүлэх эсэх асуудлаар санал хураалт явуулахад хуралдаанд оролцсон гишүүд санал нэгтэйгээр Онцгой албан татварын тухай хуульд өөрчлөлт оруулах тухай хуулийн төслийг хэлэлцэх шаардлагагүй, хууль санаачлагчид нь буцаах нь зүйтэй гэж үзсэн болно. 

УИХ-ын эрхэм гишүүд ээ,

Онцгой албан татварын тухай хуулийн төслийг хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Н.Энхболд:-Одоо Байнгын хорооны санал, дүгнэлттэй холбогдуулаад асуулт тавих гишүүд байвал нэрээ ирүүлье. 8 гишүүнээр таслая. За Бат-Үүл гишүүн асууя.

Э.Бат-Үүл:-Би энэ асуудалд Их Хурлын гишүүдэд нэлээн онцгой анхаарах нэг шалтгаан байгаа гэж үзээд байгаа юм. Тэр нь юу гэхээр яг үнэхээр онцгой татвараа авч чадаад, далд эдийн засгийг өөгшүүлэлгүй, зохион байгуулалттай гэмт хэргийг өөгшүүлэхгүйгээр хийж чадах юм бол их хэрэгтэй ажил болчихоод байгаа юм. Дэлхийн эрүүл мэндийн байгууллага 4 жилийн өмнө байл уу, манай зарим нэг сум, нутаг дэвсгэр дээр хэсэгчилсэн судалгаа хийсэн юм байна лээ. Эрүүл мэндийн яамтай хамтраад. Тэгээд тэр судалгааны дүн нэлээн шоконд оруулахаар дүн гарсан. Яасан гэсэн чинь их бага хэмжээний сумын жилийн тамхины хэрэглээ нь 200-гаад сая төгрөг гарч ирсэн. 200-гаад сая төгрөг. Архины хэрэглээ нь бас тэр хавьцаа гардаг юм байна. 260 сая. Дунджаар 200-300-гаад сая төгрөг гардаг юм байна л даа, сумын. Нэг суманд иргэдийн маань жилдээ хэрэглэж байгаа. Харамсалтай нь тэр сум тийм их хэмжээний хөрөнгө мөнгийг тамхи, архинд зориулдаг мөртлөө ХААН банкнаас зээл аваад манай Сэлэнгийн нэг жижиг суман дээр бол жилийн 96 сая төгрөгний хүү хийж өгч байсан байгаа юм. 

Өөрөөр хэлбэл, манай сум орон нутагт амьдарч байгаа хүмүүсийн хэрэглэгээ аягүй рациональный биш, аягүй тийм зохисгүй хэрэглэгээтэй болчихсон юм байна лээ, их аюултай. Өөрөөр хэлбэл, 400-гаад сая төгрөг. За яахав тэрнийг бас жаахан тооцооны, судалгааны алдаа байсан гэж бодъё л доо. Тэгээд 300 сая гэж бодоход 300 сая төгрөг гэдэг маань тэр суманд жилдээ зургаан 30-50 хүн ажиллаж чадах жижиг дунд үйлдвэр оруулах хөрөнгө байгаа байхгүй юу. Тийм хэмжээний хөрөнгө хуримтлуулах боломжийг л алдсан байдаг юм байна лээ л дээ. Өөрөөр хэлбэл, ерөөсөө маш их тийм жолоодлогогүй, их зохисгүй хэрэглэгээндээ автчихсан юм байна лээ. Тэгээд орон нутгийн амьдрал нь улам их хүндэрдэг, улам их хүнд байдалд орсон.

Тэгэхээр энэ онцгой татварын арга хэмжээг ер нь архи, тамхин дээр бид нар зөв хэрэглэж чадвал энэ зохисгүй хэрэглэгээг илүү их тийм рациональный зөв, зохистой хэрэглэгээ рүү түлхэх боломж өгч байгаад хэргийн учир байгаа юм. Хэрвээ энийг зөв хэрэглэж чадахгүй, энийгээ яг авч чаддаг, энийгээ зохистой байлгаж чадахгүй, сая Баярцогт сайдын хэлдэг шиг бас энийг нэг тийм сайн итгэлтэй хэлж чадахгүй тохиолдолд бол энэ харин далд эдийн засгийг өөгшүүлээд бүр зохион байгуулалттай гэмт хэрэг рүү өөгшүүлээд явчихаж байгаа юм л даа. 

Тэгээд би сая ойлгохдоо Байнгын хорооны даргаас асуух гэсэн юм нь юу гэхээр зэрэг саяны илтгэгчээс асуух гэсэн юм юу гэхээр зэрэг саяны өөрөөр хэлбэл, онцгой албан татвараа авч чадах тийм итгэлтэй хариу байхгүй учраас энэ асуудлыг Их Хурал хүлээж авахгүй гэж шийдлээ гэж ойлгосон, тэр зөв үү?

Өөрөөр хэлбэл, онцгой татвар тавихыг нь эсэргүүцсэн биш, энэнээс гарах тэр сөрөг үр дагавартай тэмцэх тэр ажил нь тодорхой биш байна гэдгээс болоод хойшлуулж байна гэж ойлгосон зөв үү, үгүй юу?

Н.Энхболд:-Гантөмөр гишүүн хариулах уу? 

Л.Гантөмөр:-Тамхи болоод архи, авто машин, бензин гэсэн онцгой албан татваруудыг хөдөлгөх нь цаг үеэ олохгүй байна гэж Байнгын хороо дүгнэсэн байгаа. Татварын тогтвортой орчин Монгол Улсад зайлшгүй шаардлагатай гэсэн ийм дүгнэлтийг гаргасан байгаа. Татварын тогтвортой орчинг байлгахгүй бол энэ эдийн засгийн хямралын үеийг давж гарахад хэцүү болно гэж ингэж үзэж байгаа. Ялангуяа Засгийн газар бол тамхины онцгой албан татварыг нэмэгдүүлснээрээ 10 тэрбум төгрөгний орлого нэмэгдэнэ гэж үзэж байгааг бид тэгж чадна гэсэн итгэл Төсвийн байнгын хороонд байгаагүй. Таны хэлдэг бол үнэн. Одоо энэ хямралын эдийн засгийн хямралын үед ихэнх эдийн засаг далд ордог. Ялангуяа энэ онцгой албан татварууд тавигддаг онцгой бүтээгдэхүүнүүд бол янз бүрээр нуугддаг байгаа. Энэнээс бид сэргийлэхэд өнөөдрийн түвшинд хангалтгүй, хүрэлцэхгүй, тоног төхөөрөмж нь ч тэр, хүмүүсийн сэтгэлгээ нь ч тэр, бизнес эрхлэгчдийн төлөвшил ч тэр. 

Тийм учраас энэ удаа татварыг нэмэгдүүлэх шаардлагагүй гэж үзсэн байгаа.

Э.Бат-Үүл:-Өөрөөр хэлбэл, ер нь ийм зохисгүй хэрэглэгээний эсрэг онцгой татвараар л тэмцдэг л дээ. Би ингэж ойлголоо шүү дээ, хэрвээ Сангийн яам, Сангийн сайд Баярцогт, энийг бид зохион байгуулалттай гэмт хэрэг, далд эдийн засгийг өөгшүүлэх хэрэгсэл болгохгүйгээр бүрдүүлж чадна гэж орж ирвэл Их Хурал хүлээж авахад бэлэн гэж ойлгож болох уу?

Л.Гантөмөр:-Бид бол асуудалд бодитойгоор л хандах хэрэгтэй л дээ. Хэн нэгэн сайд би чадна гэж хэлснээр бас чадах ч юм бишээ гэдгийг бид аягүй сайн ойлгож байгаа. Ер нь энэ татвар нэмэгдсэнээр их олон хүмүүс гэмт хэрэгтэй холбогдоно гэж ингэж харагдаж байгаа юм. Ер нь эдийн засгийн хямрал, томоохон дайн байлдаан гарахад монголчуудын хэлдэг үг байдаг шүү дээ, тамхи тариагаа бэлдээрэй гэж. Сая Баярцогт сайд ч гэсэн хэлж байна л даа, энэ хямрал ийм онцгой үед тамхины хэрэглэгээ их эрс нэмэгддэг гэж. Тэгэхээр энэ бол хүн төрөлхтний өөрийнх нь л зан заншил шүү дээ. Монголчуудын онцлог гээд байгаа юм бол энд нэг их байхгүй. Ерөөсөө л дэлхийн томоохон дайн гарахад иймэрхүү зүйл дээрээ татвар тавьдаг, тэрнээс нь дахиад тэр дайн, тэр уршиг нь гүнзгийрдэг ийм л түүх давтагддаг юм билээ.

Маш сайн цагт мэдээж, эдийн засгийн чадавхи нь нэмэгдээд илүү соёлтой хэрэглээнд нэвтрээд, ядаж хүмүүс нь орон сууцанд амьдраад ажил төрөлтэй болж байх энэ цаг үе дээр улс орнууд тамхинаас татгалздаг л даа. Архинаас татгалздаг. Тэр алхамуудыг  харин энэ татвар гэхээсээ илүү эхлээд оюун санаанд нь өөрчлөлт оруулах чиглэлийн алхамуудыг нийгмийн оюунлаг давхарга хийдэг юм байна лээ. Тэрний дараа хүмүүсийн сэтгэл санаа за энэнээс холдъё гэдэг ухамсар төлөвшсөн үед нь татвар дээр ажилладаг ийм л арга барилтай юм билээ. Тэгэхгүй бол бид тамхи татах нь эрүүл мэндэд хортой гэдгийг иргэд ойлгож, хүлээн зөвшөөрч, тэрнээс татгалзахыг оролдож байгаа тэр цаг мөчид хэрэгжүүлэх алхамыг одоо бол юун тамхи татах эрүүл мэндэд хортой байтугай хоолоо яаж олж идэх вэ гэдгийг …

Н.Энхболд:-Энхбаяр гишүүн асуултаа тавья.

Ж.Энхбаяр:-Хоёр үзэл баримтлал яваад байна л даа. Далд эдийн засгийг бий болгоно гэж. 90-ээд оны зах зээлийн нийгэмд бид нар орж байсан, тэр үеийн нөхцөл байдал биш болсон. Бизнес нэлээн төрөлжсөн, аж ахуйн нэгжүүд тодорхой болсон, импортлогч нар тодорхой. Одоо үндсэндээ 10 хүрэхгүй аж ахуйн нэгж тамхи импортлож байгаа. Дээрээс нь татварын хуулиар акциз буюу үнэт цаасаар тамхи импортлох аж ахуйн нэгжүүдийг кодоор, өнгөөр ялгаад тамхин дээр нь тавьдаг болсон. Дээрээс нь тамхин дээр нь шууд үйлдвэрлэгчид нь хандаад монголоор санамж бичгийг хийдэг болчихсон. Одоо бол 90 он биш. Тийм болохоор энэ тамхийг замбараагүйгээр аль ч газрын тамхи ороод энэ зах зээлд хөрвөдөг байсан боломж үндсэндээ дууссан шүү, нөхдүүд ээ. Ингэж тайлбарлаж болохгүй.

90 оны гааль, өнөөдрийн мэргэжлийн хяналтын байгууллага, гаалийн байгууллага өөр болсон. Хөрш орнуудын, импортлогч орнуудаас шууд ачааны манифес, гаалийн бичиг баримт дээр шууд мэдээлэл авдаг болчихсон. Энд ялангуяа Монголын тамхины импорт Казахстанд гол үйлдвэрээс явж байгаа. Филипп Морган голлох үйлдвэрүүд. Хятадаас явж байгаа, Оросоос явж байгаа. Тэрний Төв Азийн  гаалийн байгууллагуудын хамтын ажиллагааны гэрээний дагуу энэ бүх бичиг баримт, ил тод мэдээлэл маш сайн болчихсон. Энд далд эдийн засаг үүсэх нөхцөл үндсэндээ байхгүй.

Хоёрдугаарт, хүсч байгаа юм бол хүн амын 75-аас доошгүй нь 35 хүртэлх насны залуучууд. Одоо манай Алтай гишүүн мэтийн архаг тамхичид биш, ирээдүйн тамхичдыг бэлтгэхгүй байхыг л хүсч байгаа юм л даа. Залуучуудыг тамхинд оруулмааргүй байгаа юм.

Одоо бид нар үр хүүхэд тамхи татах гээд байгаа юм л даа. Тэгэхээр энэ дээр бид ирээдүй талдаа, хөгжлийн талдаа явъя л даа. Яахаараа монголд тамхичин байх ёстой юм. Өнөөдөр хэрэглээний түвшин маань зохисгүй гараад байна шүү дээ. Тэгэхээр энийг тамхины татварыг бид нар эрс нэмэх нь зүйтэй. 

Дээрээс нь Байнгын хороон дээр тамхинаас олж байгаа онцгой албан татварын 2 байна уу, 3 хувь нь шууд эрүүл мэндийг хамгаалах сан руу автоматаар шилжиж байх ёстой. Тэрний зарцуулалт, үр дүнг авч үзсэн юм байна уу? 

Хөрш орнууд, 90-ээд онд бол манай хоёр талын хөрш орны тамхины үнэ манай үнээс хямдхан байсан юм. Тэгээд бид нар татварын хууль гаргахад наашаа урсгал бий болж байсан юм. Одоо 2 орон чинь хоёулаа татварын бодлогоор манайхаас өндөр болчихсон үед наашаа тамхины сөрөг урсгал байх нөхцөл байхгүй, боломж байхгүй. Тэгэхээрээ энэ дээр бүгдээрээ энэ тамхины татвар нэмэх нь нэгдүгээрт, орлого нэмэгдэнэ, 10 тэрбум, мөнгөгүй болж байгаа үед 10 тэрбум нэмэгдэнэ, хоёрдугаарт, хүүхэд залуучуудыг үр хүүхэд чинь тамхигүй байх боломжийг бүрдүүлнэ.

Өнөөдөр тамхи талхнаас хямдхан, 1 шил хүүхдийн өдөр тутам хэрэглэдэг ундаанаас хямдхан болчихсон байгаа шүү. Өөр дээрээ биш, үр хүүхэд дээрээ тусгаж хараачээ гэж хүсч байна. Тэгэхээр энийг татварыг нэмэх нь зүйтэй. Энэ бол дахиад хэлье, цөөхөн 10 хүрэхгүй аж ахуйн нэгж байгаа шүү. Тэгээд 10 гаруй тэрбум төгрөгний энэ лоббид орчихсон маягаар тамхины татварыг Засгийн газраас оруулж ирж байгаа хөрөнгө санхүүг нэмэх гэсэн саналыг унагааж байгааг бас ойлгохгүй байна. Байж болохгүй асуудал шүү дээ.

Н.Энхболд:-Байнгын хорооны санал,дүгнэлттэй холбогдуулж асууж байгаа шүү дээ. Дараа нь дахиад санал ярих боломж гарна.

Ж.Энхбаяр:-Асуулт тэр 2 хувийг харж үзсэн үү гэж.

Л.Гантөмөр:-Ер нь татварыг нь нэмэгдүүлье, тамхичин биш болгоё, одоо бол Монгол улс их сайхан болчихсон байна, бүгдийг хянаж чадна гээд ярьж болно л доо. Цаг үе нь мөн үү, биш үү гэдэг дээр Байнгын хороо дүгнэлт гаргаж байгаа.

Хоёрдугаарт, Төсвийн байнгын хороо Монгол Улсын 2009 оны нэгдсэн төсвийг хэлэлцэхдээ энэ хуулийг энэ асуудлыг дэмжихгүй гээд санал нэгтэйгээр шийдвэрээ гаргасан. Төсвийн байнгын хорооны дараа УИХ-ын чуулганаар энийг авахгүй гээд шийдвэр гаргачихсан. УИХ-ын гарчихсан шийдвэрийн араас тэр шийдвэр нь будаг нь хатаагүй байгаа шүү дээ. Тэгээд тэр шийдвэр нь буруу байсан байна гээд өнөөдөр яриад суух нь бас зохисгүй байгаа юм л даа. Төсөвт энэ чинь тусгагдаагүй, хасагдчихсан байгаа. Засгийн газар юу хэлээд байна вэ гэхээр бид бол өргөн барьчихсан хуулиа Их Хурлаар өөрөөр нь буцаалгая гэдэг л асуудал яриад байгаа юм.

Дээр нь энэ тодорхой асуудалтай холбоотойгоор лобби ярьдагаа Их Хурлын гишүүд болиорой. Банк ярихаар лобби, автомашины татвар ярихаар лобби, одоо тамхины татвар ярихаар лобби гэж ярьдагаа болих хэрэгтэй шүү дээ. Яагаад дандаа ингэж нэг нэгнийгээ хардаж байдаг юм. Төсвийн байнгын хорооны 20-иод гишүүн бүгд лоббинд автана гэж байхгүй биз дээ. УИХ-ын нэгдсэн төсөв ярихад Их Хурлын 76 гишүүн лоббинд автаад энэ асуудлыг төсвөөс хасаагүй биз дээ. Ингэж хардалт, сэрдэлтийг ингэж хурлын танхимд бий болгож, асуудлыг хүндрүүлж байдгаа гишүүд минь болиорой гэж хэлмээр байна.

Тэгэхгүй бол Их Хурлын гишүүд хууль санаачлахаа ч болино, орж ирсэн асуудал дээр санал бодлоо хэлж чадахаа ч болино. Ер нь гаалийн байгууллага их сайжраад, мэргэжлийн хяналт их сайжраад бүх юм хяналтанд орчихсон юм бол байхгүй л байгаа шүү дээ. Хаа сайгүй л авилгал нэхсэн хүмүүс байж л байгаа шүү дээ, тэд нарын л үүд хаалгыг нээж өгнө шүү дээ.

Н.Энхболд:-Энхболд гишүүн асуултаа тавья.

З.Энхболд:-Сая Гантөмөр гишүүн нэг сонин юм хэлчихлээ. УИХ-аар буцаалгах гэж оруулж ирсэн гээд. Тэгээд хэрвээ тийм зорилго байсан бол ингэж хэлэлцүүлж цаг барж байх ямар хэрэг байгаа юм гэдэг асуулт байна.

Ер нь тамхинд татвар тавих ёстой, 10 тэрбум төгрөг бага мөнгө биш. Тэр хил гааль дээр ажиллаж чадахгүй гэж бодож байгаагаасаа болж энийг татвар тавихгүй гэж байгаа бол бүр утгагүй юм руу явж байгаа. Бид чадавхиа дээшлүүлж, хуулийг биелүүлэх талаар ажиллах ёстой болохоос биш, нэгэнт авч чадахгүйгээс хойш гэдэг ийм гутрангуй үзлээр асуудалд хандаж болохгүй ээ. Тийм учраас энэ татвараа тавьдагаараа тавиад Төсвийн байнгын хороотой би санал нийлэхгүй байгаа.

Яагаад энэ асуудлыг дэмжээгүйн хариулт нь саяны гишүүдийн асуултанд гарчихлаа л даа. Тийм учраас Төсвийн байнгын хорооны гаргаж байгаа саналууд бол тийм үндэслэлтэй санал байхгүй байна. Татвараа нэмдэгээрээ нэмэх хэрэгтэй, хил гаалиа чангатгаж авдагаараа авах хэрэгтэй. Ер нь ийм онцгой татвартай барааг лицензтэй болгосон ч болохгүй юм байхгүй. Одоо тэр оруулж ирээд сурчихсан 10-аад компанид нь лиценз өгөөд, дараагийн лицензээ бас бодох хэрэгтэй шүү дээ. Архи лицензтэй байдаг, тамхи лицензгүй байж бас болохгүй байлгүй. Дотоодод үйлдвэрлэдэг нь лиценз авдаг байх, гадаадаас оруулдаг нь ч гэсэн лицензжүүлж, тэрүүгээрээ дамжуулж хянах нь зүйтэй байхаа, архи, тамхи хоёр бол зүгээр талх, гоймон биш, энэ бол онцгой бараа учраас лиценз тавихад буруудахгүй гэж бодож байгаа юм.

Би тамхин дээр асуудал тодорхой байгаа учраас Эдийн засгийн байнгын хороо, Төсвийн байнгын хороо хоёроос шатахууны үнийн талаар асуух гээд байгаа юм. ОХУ татвараа 250 ам.доллараар бууруулчихаад байхад 20-30 төгрөгөөр бууна гэдэг юу гэсэн үг юм бэ? би ерөөсөө ойлгохоо больчихоод байна л даа. Өнөөдрийн Ардчилал сонин дээр Ашигт малтмал,  газрын тосны ХЭГ-ын дэд дарга Амарсайхан бол 20-30 төгрөгөөр бууна гэж хэлсэн байгаа юм. Дэлхийн зах зээл дээр үнэ нэмэхэд нэмчихээд, буухад нь буцаадаггүй ямар учир байнаа? Энэний учрыг яаралтай олоочээ. Эдийн засагтай холбогдсон хоёр байнгын хороо. Хариултыг нь энэ чуулган дээр хэлж өгөөчээ гэдэг хүсэлт байна.

Хүсэлт. Тэрэнд хариулж болно шүү дээ, Байнгын хороонууд.

Н.Энхболд:-Байнгын хороодын дарга нар байна уу? Гантөмөр гишүүнд хэлэх юм байна уу?

Л.Гантөмөр:-Алга байна. Шатахууны үнийн асуудлыг Байнгын хороон дээр яриагүй л дээ.

Н.Энхболд:-Гончигдорж гишүүн асуулт асууя

Р.Гончигдорж:-Төсвийн байнгын хороон дээр энэ асуудлыг хэлэлцэж л дээ. Миний ойлгож байгаа ойлголтоор Төсвийн байнгын хорооны үндсэн татгалзаж байгаа зүйл бол энэ далд эдийн засгийг бий болгоно гэсэн тийм байр сууринаас энэ оонцгой татварын хуулиас татгалзжээ гэж ингэж ойлгож байгаа. Энэ зөв үү, үгүй юу гэдгийг асууя. Энэ хэлэлцэж байхдаа бид нар өнөөдөр УИХ, УИХ-ын Байнгын хороо энэ асуудлыг ярихдаа төрийг хүчгүй гэдгийг хүлээн зөвшөөрөх хэлбэрээр ярьж байгаад сэтгэл их эмзэглэж байна. Төрийг хүчгүй гэдгийг хүлээн зөвшөөрч байна. Ийм татвар бий болгох юм бол далд эдийн засгийн бий болгоно, далд эдийн засаг бий болгох асуудлыг саяны Энхболд гишүүний хэлж байгаа шиг лицензжүүлэх, түрүүний гишүүний хэлж байгаагаар өнөөдөр тамхины үйлдвэрлэл болон тамхины худалдаа эрхэлдэг компаниуд тогтворжсон бүтцүүд нэгэнт бий болчихоод байгаа энэ үед энийг ингэж ярьж байгаа нь ямар бодлого вэ гэдгийг асуумаар байна.

Харин эсрэгээр бид нар өнөөдөр энийг татварын бодлого, төсөв арвижуулах бодлого гэхээсээ илүү нийгмийн бодлго тал руу нь, эрүүл мэндийн салбарын бодлого тал руу нь энийг яагаад анхаарч Байнгын хороо асуудлыг ярьсангүй вэ? мөн ийм асуудал яригдаж байхад энийг хариуцсан Нийгмийн бодлогын байнгын хороо, бусад байнгын хороо энэ асуудал руу яагаад бас энийг бид хэлэлцэх ёстой юмаа гэж авч асуудлыг хэлэлцээд, мөн өөрийнхөө саналыг оруулж ирсэнгүй вэ гэдгийг бас тэр Байнгын хороодын удирдлагаас л асуумаар байна. 

Өнөөдөр бид нар эдийн засгийн хямралтай байдал бий боллоо гэж. Хямрал юунаас бий болсон бэ гэдэг дээр бараг санал нэгдэж байх шиг байна шүү дээ. Хямрал бол ерөөсөө л бий болгосноосоо давж гарсан хэрэглэгээг зонхилуулснаас л бий боллоо гэж. Тамхи бол бас л тийм шүү дээ. Өнөөдөр бид нар идэж уухаа хомсолж байж тамхи татаж байгаа. Бусад юмандаа зарцуулах зайлшгүй шаардлага өнөөдөр эдийн засгийн хямрал үнэхээр шахаж бий болгож байгаа бол тэндээс тамхиныхаа хэрэглэгээнд зарцуулдаг өрхийн төсөв болон хувийн төсвийнхөө тэрнийг жаахан хямгадъя л даа, хямгадахад нь иргэддээ бас энэ талаас нь сэтгэл зүйн болон бусад талаас нь ийм чиглэлээр туслая гэдэг бодлого бас УИХ-д байх ёстой шүү дээ.

Энэ чиглэлийн нийгэмд чиглэсэн асуудлынхаа талыг манай Төсвийн байнгын хороо хэлэлцэв үү, үгүй юу? Төсвийн байнгын хороо хэлэлцэж байхад бас нэг асуудлууд гарч байсныг санаж байна. Яагаад энийг төсөв батлалцаад байхад төсвийн дараачаар оруулж ирж байгаа юм гэх мэтчилэнгийн асуудал гарч байсан санагдаж байна. Нэгэнт бид нар төсөв дээр зарлага нэмэх тухай асуудал дээр тэгж хатуурах ёстой, Төсвийн байнгын хороо. Төсөв дээр орлого нэмэгдүүлэх чиглэлтэй асуудлыг Төсвийн байнгын хороо ингэж хэлэлцмээргүй байгаа юм. Нэгэнт бид нар төсвөө алдагдалтай баталсан, төсвийн алдагдлыг нөхөх тухай асуудал нь яаж төсөв рүү илүү мөнгө дайчилж оруулахав, тийм боломжууд хаана байна вэ гэдгийг харин манай Төсвийн байнгын хороо, Засгийн газар Сангийн сайдтай хамтарч энэ чиглэлийг дайчлах, энэ чиглэл дээр зайлшгүй шаардлагатай хуулиудын нэмэлтүүдийг оруулах зүйл нь цаашаа явах процесс гэж ингэж ойлгож байгаа шүү дээ.

Тэгэхээр зэрэг энэ хүчин зүйл бас Байнгын хороон дээр чинь бас зонхилсон юм биш биз. Өөрөөр хэлбэл, Засгийн газар төсөв оруулж ирэхдээ энэ асуудлуудыг оруулж ирсэнгүй юу гэж. Бусадтай барьцуулж болно л доо, онцгой татварыг бусад татваруудтай нийцүүлж оруулж ирээч гэж. Гэтэл татварт татварын харилцааны баланс гэж байдаг байх. Бид онцгой татварыг энэ бусад татвартай балансжуулах ойлголт гэж ерөөсөө ойлгохгүй байгаа. Тийм учраас энийг бусад татваруудтай багцалж, үндсэнд нь бүхэлд нь шинэчлэлт хийж оруулж ирье гэсэн тийм байр сууринаас хойшлуулах үндэс болохгүй гэж үзэж байна. Энэ үнэхээр байнгын хороон дээр ноцтой  үндэслэл байсан юмуу гэдгийг бас тодруулж асуумаар байна. 

Ер нь энэ тамхины хэрэглэгээ. Дүнсэн тамхи гэдэг дээр асуудал гарч болно. Яагаад гэвэл энэ бол ядуу хэрэглэгээн дэх зайлшгүй шаардлага нэгэнт уламжлалаараа бий болчихсон зүйл. 

Л.Гантөмөр:-Ер нь Нийгмийн бодлогын байнгын хороо хорт зуршлаас хүмүүсийг салгах тал дээр юу хийх вэ гэдгээ бодох хэрэгтэй. Тэгээд энэ нийгмийн оюунлаг нэрт зүтгэлтнүүд бас энэ хорт зуршлаас иргэдээ салгах тал дээр ажил хийх хэрэгтэй гэдэг дээр би санал нэгтэй байна.  Гол нь байнгын хороо юу гэж үзсэн бэ гэхээр бид татварынхаа хувь хэмжээг бууруулаад удаагүй байгаа. Дөрөв арвын зарчимд шилжээд удаагүй байна. Монголчууд бид гаднаас ч харсан, дотоодын иргэд ж ахуйн нэгжүүд ч харсан монголын төрийг тогтворгүй гэж хэлж байгаа шалтгаан нь өөрөө татвараа дуртай цагтаа хөдөлгөдөг байгаа. Тэгээд л орлого нь хомсдохоор нэмдэг, дэлхийн зах зээл дээр үнэ нь нэмэгдэхээр нь нэмдэг ийм айлын дураараа хүүхэд шиг Монгол Улсын Засгийн газар болоод Их Хурал аашилж байгаа шүү дээ, нөхдүүдээ. Өнгөрсөн 4 жилийн хугацаанд татваруудыг арай гэж бууруулаад өршөөлийн хуулиа батлаад, одоо энэ нэг татварын тогтвортой орчинд 5 жил ард түмнийг амьдруулаад үзмээр байна л даа. Ерөөсөө Төсвийн байнгын хороон дээр барьсан гол байр суурь бол энэ байгаа юм. Энэ татварын тогтвортой орчинд энэ иргэдийг нэг амьдруулаад үзье. Энэ улс орон өөрийгөө авч яваад үзье гэж хэлээд байгаа юм. Сая Гончигдорж гишүүн төсөв ярьж байхад энэ асуудлыг яриагүй гэж. Тийм бишээ. Төсвийн хууль хэлэлцэхэд энэ асуудал өөрөө орж ирээд Төсвийн хуулин дээрээс Байнгын хорооны гишүүд санал гаргаад хасагдчихсан байхгүй юу. Чуулган дээр санал хураагаад бас хасагдчихсан асуудал.

Энэ хууль нь өөрөө бие даасан хууль учраас ингээд аваад үлдчихсэн байгаа. Хэрвээ энэ хууль хэлэлцэх эсэх нь шийдэгдээд хэлэлцэгдээд явах юм бол ер нь Онцгой албан татварын хууль бол бүхэлдээ өөрчлөлт ороод явах юм байгаа юм. Яг тамхин дээр болж байгаа энэ концепц өөрөө архин дээр явна. Архин дээр илүү их татвар нэмэгдэнэ. Дагаад авто машин дээр илүү их татвар нэмэгдэнэ. Ингээд энэ 3-ын  татварыг хөдөлгөөд их татвар авна гэж бодоод бид нар төсөөлөөд нэмье л дээ. Тэгээд болох үр дагаварыг та бүхэн мэдэж байгаа шүү дээ.

Бид хяналтандаа итгэхгүй байна. ТӨрийг хүчгүйдүүлж байна гэж хэлж байгаа юм бишээ. Цаана чинь багш нар 15.000 багш ажил хаях тухай ярьж байна шүү дээ. Эдийн засаг чинь ийм хэцүү, ороо бусгаа байна. Төгрөгний ханшаа яаж тогтоох нь ойлгомжгүй байна. Ерөөсөө ойлгомжтой юм байхгүй байгаа үед бид нар татвараа хөдөлгөж байгаа нь зохисгүй байгаа юм. Стратегийн бодлогоо боловсруулаад бид энэ нөхцөл байдлаас улс орноо яаж авч гарах вэ гэдэг тухай бодлого чинь гүйцэд боловсрогдоод гараад тэр нь хэрэгжээд явж байх үед энэ татварыг хөдөлгөж болно шүү дээ. 

Тийм учраас бид яарахгүйгээр энэ асуудлыг шийдье гэж шийдвэр гаргаж байгаа юм л даа, тэр талаас нь гишүүдийг хараачээ гэж хүсмээр байна.

Н.Энхболд:-Сайханбилэг гишүүн асууя.

Ч.Сайханбилэг:-Байнгын хорооны яг энэ хуулиар гаргасан саналыг дэмжихгүй байгаа юм. Үнэхээр татгалзмаар байгаа юм. Би өчигдөр дэмжиж хөрөнгийн сангийн хөрөнгийг байршуулах тухай асуудал дээр дэмжиж үг хэлэх хүмүүс нь дуусчихсан учраас хүчээр татгалзаж үг хэлсэн. Тэгэхдээ татгалзахдаа би дэмжих тийм өнгөөр ёжилж хэлснийг нь яг тэр утгаар нь шууд утгаар нь баахан хашилтанд хэрэглэсэн үгийг шууд утгаар нь ойлгосон байна лээ. Энийг жинхэнээсээ татгалзаж байгаа шүү гэдгээ бас юуны өмнө шууд хэлэхгүй бол болохгүй нь.

Хоёрдугаарт, үнэхээр тамхины хэрэглээ арай дэндүү байгаа. 10 эрэгтэй хүн тутмын 7 нь тамхи татаж байна, 3 эмэгтэй хүн тутмын 1 нь тамхи татаж байна гэдэг бол энэ үндэстний хувьд үнэхээр эмгэнэлтэй. Энэний эсрэг тэмцэхдээ бид нар багцаар нь тэмцэх ёстой, багц бодлогоор. Татварын бодлого бол нэг гол элемент нь. Тэгээд хэрэглээний соёл, нийгмийн хүлээж авах орчин гээд бид нар бүгдийг нь зэрэг хамтад нь хийх ёстой. Бүгдээрээ мэдэж байгаа шүү дээ. Энд манайхан харьцангуй гадагшаагаа чөлөөтэй явдаг болчихсон. Тамхи татдаг хүмүүс гадаадад очоод үнэхээр тамхи татдаг өрөө нь олдоггүй шүү дээ. Байшин дотор хөөгдсөөр байгаад гудамжинд гардаг. Гудамжинд гараад тамхи татахаар зүгээр өөдөөс чинь алхаж ирж байгаа хүн аягүй холуур тойроод алхдаг шүү дээ. Энийг хүн болгон мэддэг байх.

Ийм хэрэглээний соёл руу аваачсан улсын араас бид нар зүтгэх хэрэгтэй. Энийг гол нь татварынхаа бодлогоор бид нар зохицуулах ёстой. Татварын бодлого дээр бид нар үнэхээр би Байнгын хороо Гантөмөр гишүүний гаргаад байгаа тайлбарыг дэмжмээргүй байна. Яагаад гэхээр зэрэг онцгой татвар гэдэг бол стандарт бус учраас л онцгой гэдэг нэртэй байгаа шүү дээ. Бид нар татварынхаа орчинг тогтвортой байлгана гэж энэ үзэж байгаа үзлээ онцгой албан татвар дотор байгаа бүтээгдэхүүн нь өөрөө өөрчлөгдөөд байх юм бол тайван бус тогтворгүй байна гэж ойлгож болох. Тэртээ тэргүй  онцгой татварынхаа орчинд орчихсон бүтээгдэхүн дээр хөдөлгөөн хийнэ гэдэг бол энэ бол нэг их гадна дотнын хөрөнгө оруулагч дэр ч юмуу дохио болж очоод байх нь харьцангуй гайгүй гэж ингэж хэлэх гээд байгаа юм.

Төр хүчгүйднэ гэдэг бол үнэхээр үнэн. Бид нар хууль гаргахдаа энийг биелүүлж чадахгүй учраас энэ хууль гаргаж болохгүй гэдэг энэ үндэслэлийг дахиж энэ парламент үнэхээр сонсмооргүй байгаа юм. Авилгалтай тэмцэх хуулийг яг жишээ татаад хамтад нь ярьж болно шүү дээ. Авилгалтай тэмцэж чадахгүй далд байгаа учраас, бид нар тэмцэж чадахгүй учраас гээд хууль гаргахгүй гээд буцаавал ямар ойлголт нийгэмд үүсэх вэ? яг тэрэнтэй адилхан байхгүй юу. Тэгэхэд бид нар байгууллагыг нь байгуулсан, хуулийг нь гаргасан. Энэ архиа бид нар тэгээд л явах ёстой. Хуулийг нь ч гаргах хэрэгтэй, хууль хэрэгжих дээр нь ч гэсэн нэлээн хатуухан тэмцэх ёстой юм. 

Сургуулийн хүүхдүүд өнөөдөр чөлөөтэй авч тамхи татаад байна гэдэг бол өөрөө үнэхээр аймшиг. Тийм учраас энийг үнэхээр татварын бодлогоор зохицуулахгүй бол болохгүй. Тийм учраас би Байнгын хорооноос хоёр зүйл асуух гээд байна. Нэгдүгээрт, ер нь хуулийн төсөл орж ирэхэд тэртээ тэргүй зохицуулах асуудлууд, зарчмын зөрүүтэй саналууд гарахаас өөр арга байхгүй. Энийгээ хэлэлцүүлгийнх нь явцад бид нар хийгээд явдаг шүү дээ. Ийм зарчмын зөрүүтэй санал гарах нь байна, дахиж хийх нь байна гэдэг үндэслэлээр хуулийн төслөө буцаагаад байдаг нь ямар учиртай юм бэ?

Хоёрдугаарт, хууль хэрэгжүүлэх орчин бүрдэхгүй, далд эдийн засаг бүрдэхгүй гэдгээс шалтгаалаад энэ хуулийн төслийг бас буцаая гээд байдаг нь ямар учиртай юм бэ? гаргаж байгаа тайлбарууд хангалтгүй байгаа учраас энэ дээрээ дахиж хэлж өгөөчээ. Ер нь энэ хуулийг хэлэлцээд тодорхой ганц хоёр оруулах зүйл заалтуудыг нь хийгээд энэ хуулийг Их Хурал, Засгийн газрын оруулж ирсэн энэ саналыг хэлэлцээд гаргах ёстой гэсэн ийм байр суурьтай байгаа. Байнгын хорооноос тэр хоёр асуултыг асууя.

Л.Гантөмөр:-Сайханбилэг гишүүн сая тоо хэлээд байна л даа. Нийт эрэгтэйчүүдийн 70 хувь нь тамхи татаж байна гэж байна. Тэгэхээр Сайханбилэг гишүүн ээ, бид нийт иргэдийнхээ 70 хувийн хэрэглээнд гар хүрэх гэж байна гэдгээ бас ойлго л доо. Нөгөө талаасаа. Нийт иргэдийнхээ 70 хувийн хэрэглээнд одоо шууд гар хүрэх гэж байна. Ингэснээрээ та нар тэр 70 хувийг 30  хувь хүртэл бууруулна гэдэг энэ санал хэлж байгаа гишүүдэд баталгаа байгаа бол тэрнийгээ батлаарай. 

Хоёрдугаарт, энийг нэмье гэж байгаа гишүүд үнэхээр тамхийг Монгол улсад хэдэн төгрөгөөр худалдах гээд байгаа саналаа бодож байх хэрэгтэй шүү. 2000 юмуу, 5000 төгрөгөөр худалдмаар байгаа юмуу? тэр саналаа шууд оруулах хэрэгтэй. Тамхины доод үнэ чинь хэд байгаа. Тэрнийг чинь таны тойрогт амьдарч байгаа тэр Дорж гэдэг ажилгүй байгаа иргэн хэдэн төгрөгөөр худалдаж авах вэ? нүүр лүү нь харж байгаад чи тамхинаас гар гэж хэлэх хэрэгтэй. Ийм асуудлууд цаашаагаа явна. Дээр нь хамрын тамхиа бас өндөр татвартай болгох хэрэгтэй гээд. Дээр нь дагаад архи хэдэн төгрөгөөр худалдаалагдах болох юм бэ гэдэг асуудал байгаа./10.40-11.40. Ц.Нарантуяа/ 

Ер нь энэ нэг хуулийн төсөл орж ирэхэд тэртэй тэргүй зохицуулах асуудлууд, зарчмын зөрүүтэй саналууд гарахаас өөр арга байхгүй. Энийгээ бол хэлэлцүүлгийнх нь явцад бид нар хийгээд л явдаг шүү дээ. Тэгээд ийм зарчмын зөрүүтэй санал гарах нь байна, дахиж хийх нь байна гэдэг үндэслэлээр хуулийн төслөө буцаагаад байдаг нь ямар учиртай юм бэ.


Хоёрдугаарт энэ хууль хэрэгжүүлэх орчин бүрдэхгүй, далд эдийн засаг бүрдэхгүй гэдгээс шалтгаалаад энэ хуулийн төслийг буцаая гээд байдаг нь ямар учиртай юм бэ. Гаргаж байгаа тайлбарууд хангалтгүй байгаа учраас энэ дээрээ дахиж хэлж өгөөч ээ. Ер нь энэ хуулийг хэлэлцээд тодорхой тэр нэг ганц хоёр оруулах зүйл, заалтуудыг нь хийгээд энэ хуулийг Их Хурал, Засгийн газрын оруулж ирсэн энэ саналыг бол хэлэлцээд гаргах ёстой л гэсэн ийм байр суурьтай байгаа юм. Тэгээд байнгын хорооноос тэр хоёр асуултыг асууя.


Л.Гантөмөр: -За ойлголоо. Сайханбилэг гишүүн сая тоо хэлээд байна л даа. Нийт эрэгтэйчүүдийн 70 хувь нь тамхи татаж байна аа гэж. Тэгэхээр Сайханбилэг гишүүн ээ, бид бол нийт иргэдийнхээ 70 хувийн хэрэглээнд гар хүрэх гэж байна аа гэдгээ бас ойлго л доо нөгөө талаасаа. Нийт иргэдийнхээ 70 хувийн хэрэглээнд одоо шууд гар хүрэх гэж байна. Ингэснээрээ та нар тэр 70 хувийг 30 хувь хүртэл бууруулна гэдэг санал хэлж байгаа гишүүдэд баталгаа байгаа бол тэрийгээ батлаарай нэгдүгээрт.


Хоёрдугаарт, энийг нэмье гэж байгаа гишүүд үнэхээр тамхийг Монгол Улсад хэдэн төгрөгөөр худалдах гээд байгаа саналаа одоо бодож байх хэрэгтэй шүү. 2000 юм уу, 5000 төгрөгөөр худалдмаар байгаа юм уу. Тэр саналаа шууд оруулах хэрэгтэй. Тамхины доод үнэ чинь хэд байгаа юм бэ. Тэрийг чинь таны тойрогт амьдарч байгаа тэр Дорж гэдэг зүгээр ажилгүй байгаа иргэн хэдэн төгрөгөөр худалдаж авах юм. Тэгээд нүүр рүү нь харж байгаад чи тамхинаас гараа  гэж хэлэх хэрэгтэй. Ийм асуудлууд бол цаашаагаа явна аа. Дээр нь одоо тэгээд тэр хамрын тамхинаасаа бас, хамрын тамхиа бас өндөр татвартай болгох хэрэгтэй гээд. Дээр нь дагаад архи бол хэдэн төгрөгөөр худалдаалагдах болох юм бэ гэдэг асуудал байгаа юм. 


Одоо рестораны эздүүдийн хэлж байгаа үг байна шүү дээ. За хэрэглэгчдийн тоо бол төдийлөн буураагүй ээ. Худалдаж авч байгаа юмных нь чанар нь буурчихлаа гэж. Нэг шил болор архи худалдаж авдаг байсан, 10 шил болор архи зарагддаг байсан бол одоо 10 шил хараа архи зарагддаг болж байна шүү дээ. Одоо хямд үнэтэй нь. Хямд үнэтэй рүү нь хүмүүс явж байгаа юм. Угаасаа тэр хүмүүсийн чинь орлого байхгүй болчихоод байна шүү дээ. Та нар яагаад юм ойлгодоггүй юм бэ. Замын-Үүд дээр 500 машин орж ирдэг байсан бол одоо 50 машин орж ирдэг болчихлоо. Энэ эдийн засаг чинь эрүүл биш болчихсон. Зохистой биш болчихоод байна, хүмүүсийн орлого тодорхой түвшинд байдгаа бас больчихоод байна аа. Орон сууц чинь худалдаалахаа больчихлоо гээд энэ эдийн засгийн талын юмаа харж, та нар энэ хуулин дээр саналаа өгөөрэй гэж хэлмээр байна.


Төсвийн байнгын хорооны дүгнэлт бол бид энэ эдийн засгийн орчноо хадгалж, авч гарах тухай ойлголтыг баталгаажуулж л ийм санал гаргасан шүү гэдгийг гишүүддээ хэлмээр байна. Нөгөө талаасаа энэ татвар нэмэгдэж, үнэ нэмэгдсэнээр хэрэглээ бол тэр хэмжээгээр буурнаа гэдэг бол мэдэхгүй. Одоо тухайн байгууллагууд судалгаа хийгээд өгсөн л байгаа байх. Тэгэхдээ бидний хувьд бол илүү итгэлгүй байгаа. Тэр гэрийн эзэн 200 төгрөгөөр тамхи худалдаж авдагаа болиод 2000 төгрөгөөр тамхи авдаг болох юм бол тэр айлын хүүхэд хоёр талх биш нэг талх иддэг болж хувирна гэдгийг та нар минь бас ойлгоорой. Хүүхдийн талхны мөнгийг хулгайлаад тамхи руу нь хийнээ л гэж ойлгох хэрэгтэй шүү. Огт зогсооно гэж бид хэлж чадахгүй шүү дээ. Та нарын одоо өдөр тутам хэрэглэдэг юмнаас чинь шууд гар гэвэл гарна гэдэгт бол би итгэлгүй байна.


Н.Энхболд: -За өнөөдрийн чуулганы хуралдаанд УИХ-ын гишүүн Миеэгомбын Энхболдын урилгаар Төв аймгийн Аргалант сумын сургууль, цэцэрлэгийн багш нар ирж оролцож, чуулганы танхимын хурлын үйл ажиллагаатай танилцаж байна. Та бүхэнд УИХ-ын гишүүдийн нэрийн өмнөөс ажлын амжилт, хамгийн сайн сайхан бүхнийг хүсэн ерөөе. 


Сайханбилэг гишүүн тодруулъя гэсэн асуултаа.


Ч.Сайханбилэг: -Уг нь харин тэгээд байнгын хорооны саналыг дэмжих гэхлээр л энэ хэлж байгаа үндэслэлүүд нь улам дэмжиж болохгүй л үндэслэлүүд хэлээд байгаа юм л даа. Үнэхээр ямар ч хүнд, ямар ч Их Хурлын гишүүн, ямар ч өөрийнхөө тойргийнхоо сонгогчдод талх, мах, гурилыг нь ярьж байвал өөр хэрэг байхгүй юу. Тамхи татах мөнгө ихсээд байна аа тэгэх юм бол би л лав хэний ч өмнөөс хэлж чадна. Боль нөхөр минь, наад тамхиа. Би бол олон найз нарыгаа тамхинаас гаргаж байсан. Тэгээд энэ ямар ч сонгогч, ямар ч юм, тэгээд ийм үндэслэлээр бид нар одоо жишээлбэл энэ тамхины хууль ярихаа больё, татвар дээр өөр болгоё. Тийм учраас энэ үндэслэл ерөөсөө байнгын хороон дээр жишээлбэл ийм үндэслэл яригдсан бол ерөөсөө энэ хууль чинь өөрөө буцааж байгаа үндэслэлүүд нь дахиад буруу болоод байна аа гэдгийг улам батлаад байгаа юм шүү гэдгийг л хэлэх гээд байгаа юм. Тэгээд байнгын хороо арай ийм үндэслэл яриагүй байлгүй дээ гэж бодож байна.


Н.Энхболд: -За Сайхансамбуу гишүүн асуултаа тавья.


Л.Гантөмөр: -Би зүгээр Сайханбилэг гишүүний асуулт өөрөө татвар нэмэгдсэнээр бол тамхи татдаг хүмүүсийн тоо цөөрнө өө гэдэгтэй л холбоотой хариулсан.


Н.Энхболд: -За Сайхансамбуу гишүүн.


Ш.Сайхансамбуу: -Баярлалаа. Тэгэхээр энд тамхины онцгой албан татварын тухай Төсвийн байнгын хороон дээр ярьсан юм. Гантөмөр гишүүний ярьсныг бол тэр байнгын хорооны хурал дээр бол би ойлгосон л доо. Ойлгохдоо юу гэж ойлгосон бэ гэхээр яг одоо энэ заавал эдийн засаг ийм байхад энэ тамхины онцгой албан татвартай ноцолдоод зууралдаад хэрэггүй юмаа гэсэн ийм санал тавьж байна гэж би ингэж ойлгосон юм.


Тэгээд ер нь бол Онцгой албан татвар гэж цөөхөн нэрийн хэдэн бараа бий л дээ. Тамхи, спирт байдаг. Архи, автомашин.


Н.Энхболд: -Сайхансамбуу гишүүн ээ, байнгын хорооны дүгнэлттэй холбогдсон асуулт шүү дээ. Та өөрөө бас байнгын хороон дээр. За асуултаа.


Ш.Сайхансамбуу: -Саналаа хэлээд.


Н.Энхболд: -Санал дараа нь байгаа. Дахиад хэлнэ.


Ш.Сайхансамбуу: -Тэгвэл дараа нь больё тэгвэл.


Н.Энхболд: -За баярлалаа. За Наранхүү гишүүн асуултаа тавья.


Х.Наранхүү: -Асуудал өөрөө ингээд яриад байхад бол олон талтай байна л даа. Хэд хэдэн талтай. Ганцхан татварын тухай асуудал биш ганцхан эрүүл мэндийн тухай асуудал биш бас цаад талдаа сүүдрийн эдийн засгийн тухай асуудлын олон талтай болчихоод байгаа юм. Тэгэхээр хямралтай үед Гантөмөр гишүүний ярьж байгаагаар бол хямралтай үед иж бүрэн… төлөвлөгөө хэрэгтэй гэж яриад байна л даа. Тэгэхээр ер нь яахав нөгөө талаас хямралтай үед эрс шийдэмгий алхмыг л олон нийт хүлээж байгаа байх л даа. Эрс шийдэмгий арга хэмжээ. Тэгэхдээ энэ иж бүрнээрээ ойлгомжтой стратеги тактиктай байх ёстой байх. Тийм учраас энэ асуудал зүгээр энэ хямралаас гарах арга хэмжээний нэг хэсэг эхний арга хэмжээнүүдийн нэг гэж ингэж ойлгогдож байгаа бол одоо энийг бас авч болно. Яагаад вэ гэвэл өнөөдөр төсвийн асуудал гэдэг бол хямралаас гарах нэг л чухал арга хэмжээ. Тэр талаас нь энэ асуудлыг харахыг нь бас үгүйгэж болохгүй. Заавал ч үгүй асуудлыг нэг талыг нь дөвийлгөөд, нөгөө талуудыг нь ач холбогдолгүй гээд байх бол ач холбогдол болохгүй ээ. Нийгмийн асуудал дандаа хэд хэдэн… байдаг учраас.


Тийм учраас миний ойлгож байгаагаар бол энэ асуудлыг буцааж байгаа нь бол миний хувьд аль талаасаа зөв гэж байна вэ гэвэл иж бүрэн болоогүй байна, угаасаа нийгмийн иж бүрэн асуудлыг иж бүрэн асуудал хөнддөг асуудал учраас ганцхан татварын талаас нь харах нь дутуу болсон байна. Татварын арга хэмжээ авах нь өөрөө буруу биш зөв, тэр тусмаа одоо манайд хэрэглээ бусад орноос орлого тал дээрээ хамгийн бага орлогтой албан мөртлөө хэрэглээ нь хамгийн өндөр болчихсон гэдэг бол энийг арга хэмжээ авахаас өөр арга байхгүй л дээ. Ганцхан бусад талын одоо арга хэмжээгий нь иж бүрнээр нь яагаад авахгүй байгаа юм бэ. Энийгээ одоо дутуу дулимаг болчихсон байна аа гэдэг утгаар буцааж байгаа бол миний хувьд одоо дэмжихэд зүйтэй гэж бодож байгаа юм.


Ийм учраас тэр бусад талын юман дээр нь байнгын хорооноос тусад нь ийм ийм байдлаар иж бүрэн болгож дахиж оруулж ирэх ёстой гэсэн энэ талаас нь байнгын хороон дээр ярьсан уу?


Л.Гантөмөр: -Баярлалаа. Сайхансамбуу гишүүний гаргасан санал байгаа л даа. Архи, тамхи, автомашин, автобензиний онцгой албан татварыг бол цогцоор нь шийдье, ялангуяа автомашины хувьд бол бас нэг удаа сая Их Хурлаар орж ирээд буцчихсан шүү дээ. Тэгэхээр автомашины хувьд ч гэсэн янз бүрийн саналууд бол Их Хурлын гишүүдэд байгаа юм билээ. Зарим нь бол нэмэгдүүлнэ, зарим нь бол одоо цоо шинэ дээр нь нэмнэ, эсвэл хуучин дээр нь нэмнэ гээд. Тэгэхээр энэ санал бол гарсан. Архи, тамхи, автомашин, автобензинийхээ татварыг яах юм бэ гэдэг асуудлыг бол нэг мөр шийдье гэдэг Сайхансамбуу гишүүний саналыг бол Засгийн газарт хандсан энэ саналыг бол байнгын хороо дэмжиж, энэ санал, дүгнэлтийг гаргасан байгаа.


Н.Энхболд: -Баярлалаа. Байнгын хорооны санал, дүгнэлттэй холбогдуулаад гишүүд асууж, хариулт авч дууслаа. 

Одоо төслийг хэлэлцэх эсэх асуудлаар үг хэлэх гишүүд байвал нэрээ өгье. Дэгийн дагуу 3 хүртэл дэмжсэн 3 хүртэл, эсрэг байр суурьтай 3 хүртэл гишүүн үг хэлж болно оо гэж. За Элбэгдорж, Хүрэлбаатар, Хаянхярваа, Гүндалай, 6-гаас илүү болчихлоо. Дээрээсээ явж байя аа. Сайхансамбуу гишүүн та одоо саналаа хэлчих үү. Түрүүн би…тийм.


Ш.Сайхансамбуу: -Баярлалаа. Тэгээд Гантөмөр гишүүний ярьсныг байнгын хороон дээрээ тэгээд би ойлгосон л доо. Тэгээд энэ тамхийг ганцаарангий нь ингэж оруулаад хэрэггүй ээ. Одоо энэ эдийн засаг ийм хүндрэлтэй байгаа үед тамхины татварыг нэмэхээ больё, энэ одоо сөрөг үр дагавартай гээд Гантөмөр гишүүн ярьсан. Тэгээд би энэ саналаа хэлсэн юм. Ерөөсөө энэ онцгой гэсэн нэртэй энэ тамхи, архи, спирт, автомашины энэ асуудлуудыг ер нь цогцоор нь шийдээд, тэгээд ахиж нэг хөндөлгүй шиг нэг мөр юм хийе. Энэ дээр тэр хяналт шалгалт, гаалийн хяналт шалгалт ямар байх ёстой юм бэ, цагдаа, хуулийн байгууллагууд ямар хяналт шалгалт тавьж байх ёстой юм бэ, за эрүүл мэнд талаасаа ямар юм бэ гээд ерөөсөө бүгдийг нь цогцоор нь шийдье гэсэн би ийм санал тавьсан юм.


Ж.Энхбаяр гишүүний хувьд бол энэ тамхины талаар түрүүн нэлээн их тодорхой ярьчихлаа шүү дээ. Одоо бол 90 он бишээ, 2000 он гарчихлаа. Энэ дээр бол би санал одоо давхардуулмааргүй байна. Ер нь бол тамхины хэрэглээ их залуужчихаад байгаа юм. Хүүхдүүд асар их тамхинд орж байна аа гэж. Та хоёр дуугуй байж бай л даа. Би нэг яриадахъя л даа. Тэгээд ингээд юм ярихаар хажуугаар орж ирээд марзагнаад, тэгээд инээлдээд ингээд яриа ч биш, хариулт ч биш нэг ийм юм болчих юм. Тэгэхээр энэ хүүхдүүдийг тамхинаас одоо дурын хүүхдүүд бол 10 жилийн хүүхдүүд дэлгүүрээс тамхи аваад татчихаад байгаа байхгүй юу. За тэгээд орой энэ залуучууд баар цэнгээний газар, одоо бүр сүүлдээ энэ спортоор хичээллэдэг хүмүүс хүртэл энэ хямдхан хэрэглээтэй учраас авч хэрэглээд байна аа. Тийм учраас энэ татварын бодлогоор энийг нэг бодлого нь зөв мөн шүү дээ. Татварын бодлого гэдэг бол. Юуны төлөө энийг чинь онцгой татвар гэж нэрлэчихээд байгаа билээ. Тэгээд энэ онцгой юмыг онцгой ярьж үзээд, тэгээд иж бүрэн энэ энэ 2009 онд нь шийдэх юмаа. Энийг ганцаарангий нь тасалж битгий шийдээч ээ гэж би ийм санал тавьж байгаа юм.


Гааль дээр бол энэ тэр сөрөг үр дагавар бол энэ гаальтай холбоотой ажил. Хууль хяналтын байгууллагатай. Далд эдийн засаг гэж яриад байгаа асуудлыг энэ хуулиа ярихдаа цогц шийдэхдээ хяналтыг нь одоо энд нь давхар сайн оруулж байя гэж. Би жишээ хэлэхэд Герман руу хил даваад ороход бол 2 блок тамхинаас нэгийг нь аваад үлддэг шүү дээ. Энэ чинь гаалийнхаа хуулийн шар номыг барьчихсан, гаалийн байцаагч нар. Нэг блок бол дамаан Герман улс руу авч болно оо. Хоёр байна аа, нэгийг нь авъя гээд. Гаднаас ирж байгаа хүн нэг блок тамхитай Монголд орж болохоор жишээлбэл ингэж хийж болох юмаа гэж. Одоо бол тэгж тамхийг ганзагаар тэгж зөөдөг цаг бол нэгэнтээ өнгөрсөн. Энэний талаар Энхбаяр гишүүн түрүүн бүр тодорхой, таних тэмдэгтэй, үйлдвэртэй эд нарыг бүгдийг ярьсан учраас, тэгээд цогц шийдье гэдэг ийм асуудлыг Сангийн яам харин одоо Эрүүл мэндийн яамтай хамтраад хоёр яам хамтраад энийг маш тодорхой ийм хуулийг Улсын Их Хурлын гишүүд Монгол Улсын хүн ам, эрүүл мэндийн төлөө энэ хуулийг маш сайн хууль гаргаж өгөх нь зүйтэй. Тэгээд дахиж ойр ойрхон хөндөөд байхааргүй ийм юм хийе гэж санал тавьсан юм. Баярлалаа.


Н.Энхболд: -За Сайхансамбуу гишүүн байнгын хорооны саналыг дэмжиж байгаа юм байна. Элбэгдорж гишүүн үг хэлье, саналаа хэлье.


Ц.Элбэгдорж: -Байнгын хорооны саналыг дэмжихгүй байгаа юм. Энэ цогц шийдье гэдэг бол асуудлыг зэрэг шийдье гэсэн үг биш гэж ойлгож байгаа юм. Цогц шийдье гэдэг бол нэг бодлогоор тэгээд олон нийтийг нийтэд нь оролцуулж, нийгмийн шинжтэй үзэгдэл гэдэг утгаар нь бодлогоо үсэрч тасдалгүйгээр шийддэг байя гэсэн үг байх гэж бодож байгаа юм. Тэгэхээр энэ архи, тамхитай холбоотой асуудлыг одоо бол ярих цаг болсон, нэлээн сайн ярих цаг болсон болов уу гэж ингэж бодож байгаа.


Ер нь ядуурал, баян, ямар хүний хэрэглээ гээд ингээд яриад байх юм. Ер нь бол хүмүүстэй яг ярихад бол энэ архи тамхи хэрэглэх бол өөрөө амь биш, заяа биш энэнийг тэвчиж болох ийм хэрэглээ гэж ярьдаг шүү дээ. Тэгэхээр энэ дээр нь төрийн зүгээс зөв бодлогоор авч явж чадах юм бол энэ хүмүүсээ эрүүлжүүлэх үндэсний эрүүлжүүлэх нэг ийм боломжийн асуудал. Би хувьдаа энэ архи, тамхи хоёр бол Монголын ч юм биш байх гэж боддог. Ер нь тамхи бол хойд талаас, архи бол хойд талаас, тамхи бол ер нь урд талаас улбаатай л байх. Монголчууд энэ хэрэглээн дээрээ асар их зохистой байлгаж, хэрэглэхгүй байж чаддаг ийм үндэстэн л дээ. Тэгээд дээрээс нь энэ хэрэглэхгүй газрууд дээр нь бас дагуулж харин бодлогуудаа гаргаж өгөх ёстой. Жишээлбэл, төрийн байгууллага ямар нэгэн хүлээн авалт, уулзалт хийхдээ архи ерөөсөө хэрэглэдэггүй, тамхи хэрэглэдэггүй болоод л эхлэх юм бол ингээд явж өгнө л дөө. Тамхи хэрэглэхгүй газруудыг албан байгууллага уулзалт, бүх л газарт тамхи хэрэглэдэггүй болгож хориглох хэрэгтэй шүү дээ. Тэгээд тамхи хэрэглэдэг газрыг аль болох багасгах хэрэгтэй. 

Иймэрхүү байдлаар хэрэглээ газраар нь шахаж ингэж явдаг л даа. Ингэж бид нар иргэдээ жаахан нөгөө талаас нь бас хариуцлагажуулах хэрэгтэй. Үүнийг хэрэглэж болохгүй ээ гэдэг үгийг бас хэлж чаддаг байх ёстой. Би хувьдаа энэ архи, тамхины хэрэглээний эсрэг бол одоо энийг хэрэглэж болохгүй ээ, энийг хэрэглэх дээр хатуу бодлого гаргах ёстой гэдэг дээр ямар ч газар, хаана ч очоод хүмүүстээ ойлгуулж, ярьж чадна л гэж бодож байгаа. Ялангуяа энэ архины асуудал өнөөдөр манай нийгэмд маш хүнд болсон байгаа шүү. Бүхэл бүтэн айл өрх амьдрал тэр бүхнийг одоо сүйтгэдэг нэг л ийм зүйл болсон байгаа юм. Тийм учраас энэ дээр нь байнгын хорооны саналыг дэмжихгүйгээр харин энэ хуулийг батлах чиглэл рүү явах нь бол иргэдээ хариуцлагажуулах, хуулиа хэрэгжүүлэх талдаа зөв байх аа л гэж бодож байна.

Н.Энхболд: -Элбэгдорж гишүүнд баярлалаа. За Хүрэлбаатар гишүүн саналаа хэлье.

Ч.Хүрэлбаатар: -За энэ Төсвийн байнгын хороон дээр энэ асуудлыг хэлэлцээд энийг дэмжээгүй ээ. Дараа нь төсөв хэлэлцэх үеэр бас Улсын Их Хурал дээр бас дэмжигдээгүй ийм асуудал аа. Ер нь энэ дээр үндэслэл нь бол манай Монгол Улсын парламент бол татвараар байн байн оролддог, жилд татварын асуудлыг ярьдаг, заавал нэг хоёроос доошгүй заавал татварыг өөрчлөх тухай ярьдаг. Тэгэхээр энэ татварынхаа орчныг тогтвортой байлгадаг, үүнийгээ дагасан дагаж аж ахуйн нэгжүүдийнхээ үйл ажиллагаа нь ч гэсэн тогтвортой, хөрөнгө оруулалт хийхдээ ч гэсэн татварын орчин тогтвортой байна аа гэж үзэж байж хөрөнгө оруулалтаа хийдэг ийм орчныг энэ парламент бүрдүүлмээр байгаа юм. Баахан татварын өөрчлөлт хийж хийчихээд төсвийн алдагдлын сургаар нүдэндээ гэмгүй харагдсан нэгийг нь барьж авч татварыг нэмдэг ийм байдлаар Монгол улс цаашдаа хөгжмөөргүй байгаа юм.

Ер нь хөрөнгө оруулагчид хөрөнгө оруулалт хийхдээ тухайн татварын нөхцөл байдлыг үзэж байгаад тухайн үед улс төрчдийн ярьж байсан татварын орчноо бид нар одоо тогтвортой байлгана аа гэж ярьж байдгийг үндэслэж байгаад хөрөнгө оруулалтаа хийж байгаа. Тэгтэл энүүгээр нь тоглож байгаа юм шиг байн байн өөрчлөөд байдаг үүнийгээ болимоор байна аа. Энэ 4 жилдээ ер нь татварын тухай ярихгүй байвал яасан юм бэ. Яривал тэр Ашигт малтмалын, Гэнэтийн ашгийн татвараа л ярья. Бусдыг нь тогтмол байлгаж хөрөнгө оруулагчдын хувьд ойлгомжтой байх тал дээрээ хандсан нь дээр байх. Цаана нь хүн ам эрүүл мэндээрээ ингэж байгаа нь яг ний нуугүй хэлэхэд худлаа шүү дээ. Тийм учраас бид нар бид нарын хувьд бол татварынхаа орчинг тогтвортой байлгана аа, 4 жилдээ нэг ч татвараар оролдохгүй ээ гэдгээ хэлчихээд ажиллавал харин энэ удаагийн Улсын Их Хурал бол хувийн хэвшлийнхэнд оруулж байгаа том хувь нэмэр болох байх аа гэж бодож байгаа юм. 

Ийм учраас гишүүд маань энэ бас татварынхаа орчныг хөдөлгөөд яах вэ. Хэрвээ энэ хөдлөх юм бол дараа нь тэр арван хувиуд чинь бүгд хөдөлнө. Буцаагаад 15 болгоё гэх саналыг хэн нэгэн гаргана. Ингээд хувийн хэвшил бол цаашдаа бужигнаад эхэлдэг, хөрөнгө оруулалт хийх орчин ойлгомжгүй болоод эхлэх учраас татвараараа оролдоод хэрэггүй биз дээ гэсэн ийм саналыг хэлж байна.

Н.Энхболд: -За баярлалаа. Хаянхярваа гишүүн.

Д.Хаянхярваа: -Тэгэхээр ер нь бол аливаа юмны үнийг нэмснээр хэрэглээг хязгаарладаг гэдэгтэй бол би санал нэгддэггүй ээ. Үнэхээр бол өнөөдөр бид нартай энэ архи, тамхийг зохицуулахтай холбогдсон хууль байгаа юу гэвэл байгаа. Хуулиа хэрэгжүүлж чаддаг байгаа юу гээд асуух юм бол харин энэ дээр ер нь өнөөдөр архи, тамхины хуулийг мэддэг газар, тэр хуулийг хэрэгжүүлэх ёстой орчинд нь хэрэгжиж байгаа эсэх нь бол тун одоо сонирхолтой тоо гарах байх аа. 

Ер нь өнөөдөр бид нар тамхи татаад байна аа гээд ингэж байгаа мөртлөөсөө энэ сургууль, цэцэрлэг, бусад хүүхдийн сурч боловсордог орчинд хэрхэн одоо суртал ухуулга хийдэг вэ, хүүхэд багачууддаа хэрхэн багш сурган хүмүүжүүлэгчид нь харьцаж ажилладаг вэ гээд олон асуудлыг асуух юм бол  өнөөдөр энэ дээр ерөнхийдөө хүүхдийн хүмүүжилтэй холбоотой асуудал дээр нэг нь ч үг дуугардаггүй ээ гэж хэлж болно. Тухайлбал одоо энд сууж байгаа Их Хурлын гишүүд гудамжинд тамхи татаад явж байгаа хүүхдийг зогсоогоод чи яагаад тамхи татаж байна, наадах чинь ийм буруу шүү гэдгийг хэлдэг хүн бий юу гэвэл энэ дотроос бараг үндсэндээ байхгүй шүү дээ.

Тийм болохоор бол ер нь энэ хэрэглээ, энэ тамхи татаж байгаа, архи ууж байгаа энэ газруудыг, энэ зүйлүүдийг тэр зардаг, худалдаалдаг, үйлчилдэг тэр газруудад нь тавьдаг хяналтаа чангатгаад, ингээд байх юм бол байгаа орчныг нь би бол нэлээн хязгаарлаж өгөх ёстой гэж ингэж бодож байгаа юм. Өөрөөр хэлэх юм бол өнөөдөр бид нар Улсын Их Хурлын гишүүд санаачлаад төрийн ордон дотор тамхи татахгүй хууль гаргачих юм бол Төрийн ордон дотор тамхи татдаг хүмүүсүүдийн тоо бол тодорхой хэмжээгээр хязгаарлагдана. Ингээд эхлэх юм бол мэдээж энэ чинь тодорхой шахалтанд ороод эхлэхээр бол хүн өөрөө өөрийгөө бас захираад энэ тамхинаас гарах, архинаас гарах энэ арга хэмжээнүүдээ авч эхлэх болов уу даа гэж ингэж бодож байгаа юм.

Тийм болохоор энэ тамхитай холбогдсон бай, ер нь энэ онцгой албан татвартай холбогдсон энэ татваруудыг нэмэх асуудал дээр би санал нийлэхгүй байгаа юм. Тэр ч утгаараа бол би хоёрдахид нь юу гэж хэлэх гэж байна вэ гэхээр ер нь бол цаашдаа бид нар энэ татварын хуулийг багцад нь авч үзээд татварыг бол ерөнхийдөө дахиад багасгах ёстой гэж бодож байгаа. Өөрөөр хэлэх юм бол бид нар сүүлд сонин, хэвлэлээс уншаад байхад Азид их бага татвартай орны тоонд ороод байна гээд байгаа юм. Би татварыг багасгасныхаа эсрэг талд нь яах ёстой вэ гэхээр бол татварыг багасгаад, харин тэр татвар хураадаг механизмаа сайжруулах, татвар төлөхөөс зайлсхийдэг хүмүүсүүдэд хүлээлгэдэг хариуцлагыг нь дээшлүүлэх ёастой гэж ингэж бодож байгаа.

Өнгөрсөн жилүүдэд өөрөөр хэлэх юм бол татварын өршөөлийн хууль гэж гаргасан. Нэлээн дээр би нэг чуулган дээр асууж байсан. Өршөөлийн хуулиар хичнээн байгууллага энэ өршөөлийн хуульд хамрагдсан юм бэ, одоо эргээгээд тэр өршөөлийн хуулинд хамрагдсан байгууллагуудын маань татвар төлөлт нь чухам ямар байгаа юм бэ гэдэг дээр бол өнөөдөр хийсэн тооцоо судалгаа, татварын газар болоод би энэ холбогдох байгууллагуудад байхгүй байгаа болов уу л гэж бодож байгаа. Тийм болохоор бол ер нь татварыг аль болохоор дахин багасгах тэр чиглэл рүү нь хандаад, харин татвараа буцааж хурааж авах, татвар төлөлтөнд тавих хяналтыг чангатгах, татварын бааз суурийг нэмэгдүүлэхэд чиглэгдсэн тодорхой арга хэмжээнүүдийг авч ажиллах юм бол үр дүнгээ өгнө өө гэж ингэж бодож байгаа.

Тийм учраас бол энүүнийг энэ удаа бол төсвийн байгуулалтын байнгын хорооноос оруулсан саналыг дэмжиж байгаа юм. 

Н.Энхболд: -За баярлалаа. Дэмжсэн 3 гишүүн үг хэлчихлээ. Байнгын хорооны саналын эсрэг байр суурьтай байгаа гишүүд Гүндалай гишүүн.

Л.Гүндалай: -Тэгэхээр би бодохдоо энэ тамхины асуудал бол зүгээр одоо энгийн ийм түргэн шийдчих асуудал биш гэж бодож байгаа юм. Яагаад вэ гэвэл тамхи бол өөрөө хүнийг тодорхой хэмжээгээр биендээ дасгачихсан, биенд нь дасчихсан, шингэчихсэн байдаг. Өнөөдөр хууль гараад тамхины одоо татварыг нэмчихлээ гэхэд маргааш өө за би тамхинаасаа гаръя гэдэг хүн бараг байдаггүй. Тэгэхээр миний хэлэх гээд байгаа зүйл юу вэ гэвэл үнэхээр тамхины татварыг оролдъё гэж байгаа бол тэр үнэтэй тамхин дээр, нөгөө баячуулын гэх юм уу, томчуудын гэж манайхны ярьдаг энэ тамхин дээрх татварыг нэмж, манай дундач бол манай хөдөөнийхөн, өөр одоо энэ нийтээрээ татдаг иймэрхүү тамхинуудын үнийг бол хөндөхгүй орхих нь зүйтэй гэж бодоод байгаа юм. Ийм маягаар хандвал зүгээр байхгүй юу. 

Нийт ард түмэн маань ямар тамхи хэрэглээд байна вэ гэдэг судалгаа байна уу, үнэхээр тэр одоо Монголд үйлдвэрлээд байгаа энэ тамхинуудыг хүн амын маань 30, 40 хувь, 50 хувь нь ингээд хэрэглэж байна аа гэвэл тэрийг нь үлдээгээд, за үнэхээр тансаг хэрэглээнд хэрэглээд байгаа тамхинууд байна шүү дээ. Тэр тамхинуудынхаа үнийг нэмчихвэл яахав дээ баячуудад ямар өнөөдөр нэг доллар, хоёр доллараар тамхи авна уу, 3 доллар, 4 доллараар тамхи авна уу ерөөсөө зөрөө байхгүй шүү дээ тэр хүмүүст тийм биз. Ийм маягаар л уг нь өнөөдөр дэлхийн эдийн засгийн хөгжил явагдаад байгаа шүү дээ энэ татварын асуудал дээр бол. Их хэмжээгээр орлого олж байгаа хүмүүсийнхээ татварыг нэмье. За нийт иргэддээ юм уу ард түмэн, дундаж хэсэгтээ явж байгаа татваруудыг харин багасгая гэж ингэж одоо  Barak Obama сонгуулийн мөрийн хөтөлбөртөө оруулсан, ялсан. Яагаад вэ гэвэл ард түмэн энийг дэмжиж байгаа байхгүй юу.

Мэдээж томчууд нь, баячууд нь энийг бас хүлээж авч байгаа Америкууд бол. Америкчууд. Яагаад вэ гэвэл тэд нар бол хамтын сэтгэлгээ хөгжчихсөн, болж байна аа, миний амьдрал болж байна, би баян тарган байна, надад өнөөдөр татварыг над дээр нэмчихэд болж байна. Би илүү төлье. Энэ илүү төлж байгаа төлбөр маань харин энэ нийт Америкчуудад сайн сайхан очоорой гэдэг жишгээр бид нар бас энэ Америкаас жишээ авмаар байна.

Хэрвээ одоо тамхины татварыг нэмлээ гэсэн тохиолдолд, тэндээс орж ирж байгаа мөнгийг бид нар юунд зарцуулах вэ гэдгээ одоо хамт шийдмээр байгаа юм. Эрүүл мэндэд зарцуулмаар байна жишээлэх юм бол. Тамхины татварыг нэмээд ч юм уу, тамхины татвараар орж байгаа тэр хөрөнгө мөнгийг ядахдаа нэг сайн орчин үеийн эмчилгээ оношилгооны төв гэдэг юмыг байгуулчихъя л даа. Нэг эмнэлэг дээрээ түшиглээд. Тэнд чинь нэг 15.0 мянган доллар байхад л байгууллаа шүү дээ. 15.0 сая доллар уучлаарай. Гэтэл тэр мөнгө чинь энэ тамхины татвараар орж байгаа шүү дээ. Хаашаа алга болдог юм бэ. Яагаад вэ гэвэл дандаа буруу юманд бид нар хэрэглэдэг. Үргүй зардагтаа л байгаад байгаа байхгүй юу. 

Тэгэхээр үнэхээр энэ тамхи гэдэг юмыг оруулж ирж, тодорхой хэмжээгээр ард түмнийхээ биенд хор хөнөөл учруулж байгаагийн хувьд нөгөө талаас нь яаж тэд нарыг эмчлэх вэ, тамхитай холбоотой, мөн эрүүл мэндтэй холбоотой асуудал дээр нь бид нар ямар ахиц гаргах вэ гэдгийгээ давхар шийдэлцээд явдаг ийм дэлхийн жишиг байна шүү дээ. Гэтэл манайх тэгэхгүй байна. Тийм учраас миний хэлэх гээд байгаа зүйл юу вэ гэвэл энэ асуудлыг нь буцаагаад дахиж оруулж ирье. Дахиж нэлээн судалгаа хийгээд, тэгээд аль төрлийн тамхи ямрыг нь нэмэх үү, ямар дээр нь одоо хасах уу тэр байтугай. Хэвээр нь үлдээх үү гэдгийгээ нарийн ярихгүй бол тамхи гээд л нэг шуудайнд хийгээд л бид нар татварыг нь өсгөх талаар яриад байж  болохгүй юм байгаа юм. Энэ зүйл дээр бол онцгой анхаарахгүй юм бол тамхины үнийг нэмэнгүүт миний хэлэх гээд байгаа зүйл юу вэ гэвэл яг тэр нийт ард түмэн маань энд хохирно оо. Монголын ард түмний хэдэн хувь нь баян чинээлэг амьдардаг вэ гэвэл одоо хэдэн хувь байдаг юм бэ, их л бага тоо гарна. Хэдэн хувь нь дунд, ядуу амьдардаг вэ гэвэл бас 70, 80 хувь нь гэдэг ийм тоо байдаг шүү дээ. Гэтэл яг энэ 70, 80 хувь дээр чинь энэ тамхины татвар нөлөөлчих гээд байгаа байхгүй юу. Тийм учраас би ялгавартай тогтооё, энэ 70, 80 хувийн одоо энэ манай нийгэмд, өнөөдөр дөнгөж цалин бүх юмаараа амьдарч байгаа энэ хүмүүс бол тэглээ гээд тамхинаас гарчихгүй ээ.

Ялангуяа ийм амьдрал хэцүү болж байгаа үед татварыг бүр хасдаг байхад бусад улс оронд хасдаг байхад манайд нэмэх гээд яваад байгаа байхгүй юу. Тийм учраас энийг бол ялгавартай тогтооё гэсэн ийм саналтай байна. Тэгээд энэ байнгын хорооны яг оруулж ирсэн энүүгээр нь одоо би бас дэмжихэд хэцүү байна, бас эсэргүүцэхэд хэцүү байна. Ийм л байр суурьтай байна.

Н.Энхболд: -За би байнгын хорооны саналыг ерөнхийд нь Гүндалай гишүүн дэмжиж байгаа юм байна аа гэж ойлгосон. Одоо эсрэг байр суурьтай хоёр гишүүн хэлье. За эсрэг байр суурьтай. За дээрээс нь Энхбаяр. 

Ж.Энхбаяр: -За түрүүн хэлсэн хүн амын 25-хан хувь дотор энэ тамхины хэрэглээ нэлээн өндөр байгаа юм. Нөгөө залуу үе маань 75.0 хувь нь залуучууд, 35-аас доош насны залуучууд. Хэрвээ бид энэ тамхины хэрэглээг одоо  хязгаарлаж чадахгүй бол энэ тамхины зах зээл 5-10 дахин тэлнэ. Залуу үе рүү тэлнэ. Энэ бол өөрөө Монголын хүн амын эрүүл мэндэд ноцтой нөлөөлөх, сүүлд нь дийлдэхгүй байдалд орно. Иймд бага дээр нь бид зогсоох ёстой. Яаж зогсоох вэ гэвэл татварыг бид нар нэмэх ёстой. Сая үндэслэлүүд ярьж байна. Энэ нийгэмд хортой, гадаадын хөрөнгө оруулалтын орчинд буруу нөлөөтэй гэж. Энэ бол Онцгой албан татвар шүү дээ, онцгой бараа. Тамхины татварыг нэмснээр гадаадын хөрөнгө оруулалтанд таагүй нөлөө үзүүлнэ гэдэг энэ логикийг би ойлгохгүй байна. Ийм тайлбар яриад байгааг. Энэ бол онцгой бараа гэдгийг сайн ойлгоё. Харин тэр тусмаа онцгой бараан дээр онцгой татвар нэмэх тусам харин тэр хөрөнгө оруулагч чинь орж ирээд энэ дотор харин чанартай бараа үйлдвэрлэх талаасаа илүү хөрөнгө нь орж магадгүй харин тэр талаасаа бол. 

Хоёрдугаарт төсвөө нэмье. Энэ 10.0 тэрбумаар нэмье. Харин энэнээс олсон мөнгөөр 10 сайхан усан бассейн барьчихъя, 10 сайхан спорт цогцолбор барья. Гүндалай гишүүний хэлдэгээр нэг сайхан эрүүл мэндийн төв барьчихъя. Энэ нь бидэнд хэрэгтэй шүү дээ. Энэ тамхинаасаа илүү. Нэгдүгээрт хүүхдүүдээ тамхинаас сэргийлье, хоёрдугаарт эрүүл мэндийн чиглэлийн хөрөнгө оруулалтыг яг энүүгээр, зөвхөн энэ мөнгөөр хийж өгье, дээрээс нь төрийн байгууллагуудаа нэг шалгаадахъя л даа. Гаалийн байгууллага одоо хэр зэрэг болсныг шалгачихъя. Үнэхээр үйл ажиллагаа нь сайжирсан бол энийг зогсоох ёстой, зогсоох боломж нь бүрдчихсэн, Энхболд гишүүн ярьж байсан. Лицензжүүлэх гэж. Энийг лицензтэй болгочихсон. 10 хүрэхгүй аж ахуйн нэгж өөрийн компаний нэр, кодтой access-ний маркийг үйлдвэртээ аваачаад үйлдвэрлэлийг нь боодлон дотор оруулж наалгадаг болчихсон шүү бүр. Хаа газрын тамхийг дуртай газар, дуртай хүн оруулж ирэх больчихсон хүмүүс ээ. Зөвхөн тухайн нэр төрлийн барааг тэр компани, тэр кодтойгоор тэр улсаас оруулдаг болчихсон. Би хэлж байна. 90 он биш шүү, юм өөр болчихсон.

Тэгээд төрийн байгууллагаа шалгая, гаалиа шалгаадахъя. Гааль чадахгүй бол Авлигатай тэмцэх газар энд хяналт тавиад тэгээд Авлигалтай тэмцэх газраа нэг шалгаадахъя. Үүргээ биелүүлэх нь үү, үгүй юу. Тэгэхээр татварыг нэмж байж бид нар энэ залуу үеэ хамгаална шүү, зогсоох хэрэгтэй байна аа. Тийм болохоор татварыг нэмэх талаар, энэ асуудал хуулийг хэлэлцэх нь зүйтэй. 

Тэр Төсвийн байнгын хороон дээр санал гараад асуудал яригдсан. Яг энэ нарийн яривал анх хэлэлцэх маягаар санал хураахад энэ саналыг хэлэлцэх ёстойдоо санал олонхи болоход энэ цөөнх байна гэж хүчээр саналыг нь шууд тоолсон бас асуудал байгаа шүү. Тухайлбал би протоколд оруулсан. Саналаа тоолоорой. Занданшатар бид хоёр байсан. За бид нар олонхи болсон байхад цөөнх гэж хэллээ шүү. Энэ та нар зөрчлөө шүү. Яагаад энийг явуулах гээд байна гээд бид нар хэл ам болж байсан. Ийм процедур байгаа юм шүү. 

Н.Энхболд: -Занданшатар гишүүн эсрэг байр суурьтай байна уу? Дэмжихгүй ээ. За ингээд.

Г.Занданшатар: -Яг энэ асуудлаар сая интернетээс ингээд үзсэн чинь татварыг нэмэгдүүлснээр, тамхины үнэ өссөнөөр тамхи хэрэглэгчдийн тоо буурдаг, ялангуяа хүүхэд өсвөр насныхны тамхи хэрэглэгчдийн тоо буурдаг гэсэн судалгаануудыг бүх маш олон газар тавьсан байна. Philip Morris-ийн хийсэн судалгаагаар татварыг 82-83 онд нэмэгдүүлснээр, тамхины үнэ өссөнөөр 2 сая насанд хүрэгчид 600.0 мянган өсвөр насныхан нэг тамхинд орохоос хамгаалсан 2 сая хүн тамхинаас гарсан гэсэн ийм судалгаа байдаг юм байна. Өөрөөр хэлэх юм бол тамхины үнэ нэмэгдсэнээр зайлшгүй хэрэглээ биш учраас, талх тариа биш учраас хүн өөрөө төсвөө зарцуулах, тэрэнд нь нөлөөлж байгаа юм шийдэл болно оо. Ийм учраас энэ бол өсвөр насныхныг, залуу үеийг тамхинаас хамгаалсан шийдвэр ээ. Архаг тамхичид бол гарахгүй байж болно оо. Мөнгөө төлөөд, энэ бол зайлшгүй хэрэглээ учраас.

Өсвөр насныхан, хүүхдүүд өнөөдөр ямар их тамхи татаж байна. Хүүхдүүдээ бид нар бодох хэрэгтэй байгаа юм. Үнэ хямд байх тусам хүүхдүүд тамхинд орж байна аа. Хоёрдугаарт нь татварын орчин тогтвортой байх асуудлаар тодорхой санал хэлэхэд татварын шинэчлэл бүрэн дуусаагүй юмаа. Татварын шинэчлэлийг хэрэгжиж байх үед үл хөдлөх хөрөнгийн татвар, Онцгой татвар, үе залгамжлал бэлэглэлийн албан татвар гурвын асуудлыг шийдээгүй орхичихсон юм. Ийм учраас энэ гурвын асуудлыг шийдэх ёстой байгаа юм. Үл хөдлөх хөрөнгийн албан татвар бол чинээлэг, хөрөнгө бололцоотой, үл хөдлөх хөрөнгийг эргэлтэнд оруулж байх, үл хөдлөх хөрөнгийн үнийг бууруулах олон талын ач холбогдолтой татвар, энэ шийдэгдээгүй байгаа.

Өв залгамжлал, бэлэглэлийн татварын асуудал шийдэгдээгүй байгаа. Онцгой албан татварын бүрэн авах асуудал шийдэгдээгүй байгаа. Энэ гурвын асуудлыг шийднэ. Тийм учраас татварын орчин тогтвортой байх, зөв боловч татвараа байнга боловсронгуй болгох, татвар хураалтаа боловсронгуй болгох, шударга болгох, авилгал хээл хахуулиас нь ангид болгох ийм бодлогыг хэрэгжүүлнэ ээ. Ийм бодлогоор Онцгой албан татвар тогтоохыг төсөвт мөнгө нэмж оруулахыг хориглох үндэслэл болохгүй ээ. Хууль хэрэгжихгүй гэж бодоод хууль гаргахгүй байя гэдэг бол хууль тогтоогчдийн хэлж болохгүй тийм үг шүү. Энийг ахиж хэрэглэхгүй байхыг би Их Хурлын гишүүдээс хүсмээр байна. Энэ хууль хэрэгжихгүй учраас энэ хуулийг гаргаж болохгүй гэдэг санаа бол. Хуулийг хэрэгжүүлэхийн тулд төр ажиллах ёстой. Хууль гарсан бол тэрнийг заавал хэрэгжүүлдэг байх ёстой.

Өнөөдрийн энэ нөхцөл байдлуудаар 10 гаруйхан компаниудын татварыг оруулж ирж чаддаггүй, тооцоолж чаддаггүй, тамхины эрээллийг тооцоолж чаддаггүй ийм улс, ийм төр бол байх учиргүй, ийм боломж ч байхгүй байгаа. Энд далд эдийн засаг үүсэх асуудал байхгүй. Ингэж бол одоо буруу шийдэл гаргаж болохгүй ээ. Гадаад, дотоодын хөрөнгө оруулагчдад энэ Онцгой албан татвар нэмэгдсэнээр ямар ч сөрөг үйлдэл болохгүй. Яагаад вэ гэвэл энэ импортын татвар. Онцгой албан татвар гаднаас орж ирж байгаа. Энэ тайлбарууд бол үндэслэл муутай байгаа учраас Төсвийн байнгын хорооны саналыг дэмжих боломжгүй байгаа юм. Төсвийн байнгын хорооны саналыг дэмжих боломжгүй гэдгээ төсвийн санал хурааж байх үед бид илэрхийлээд, төсвийн санал хураах үед бид нар олонхи болсон боловч цөөнх гэсэн процедур тухайн үед яригдаад явж байсныг хүртэл тухайн үед хэлж байсан юм.

Ийм учраас энэ 10.0 тэрбум төгрөг гэдэг бол их мөнгө. Төсвийн алдагдлыг бууруулах бүх бололцоог хангах ёстой. Төсвийн хууль батлагдсан учраас энийг хэлэлцэж болохгүй гэдэг бол бас зөв зүйтэй логик биш. Харин ч бид төсвийн орлогыг аль болохоор нэмэгдүүлж, төсвийн алдагдлыг бууруулах, эдийн засгийн хямралын үед татвараа оновчтой тогтоох ийм санаачилгуудыг дэмжих ёстой. Цаашлах юм бол үл хөдлөх хөрөнгийн татварыг өв залгамжлал бэлэглэлийн татварыг Сангийн яам оруулж ирэх шаардлагатай. Орон нутагт нь шилжүүлэх асуудлыг оруулж ирэх хэрэгтэй. Ингэвэл одоо бодлого их оновчтой болно оо гэдгийг хэлмээр байна.

Н.Энхболд: -За гишүүд саналаа хэлж дууслаа. Одоо санал хураалт явуулъя. Байнгын хорооны санал, дүгнэлтийг түрүүн танилцуулсан. Онцгой албан татварын тухай хуульд өөрчлөлт оруулах тухай хуулийн төслийг хэлэлцэх шаардлагагүй гэсэн ийм дүгнэлт санал гарсан байсан. Энэ томъёоллоор санал хураалт явуулъя. 

Төсвийн байнгын хорооны томъёоллоор Онцгой албан татварын тухай хуульд өөрчлөлт оруулах тухай хуулийн төслийг хэлэлцэх шаардлагагүй гэсэн томъёоллоор санал хураалт явуулж байна.

39 гишүүн оролцож, байнгын хорооны саналыг 9 гишүүн дэмжиж, 30 гишүүн татгалзаж, өөрөөр хэлбэл энийг хэлэлцэх нь зүйтэй гэж Улсын Их Хурлын нэгдсэн чуулганаас үзлээ. Ийм учраас хуулийн төслийг анхны хэлэлцүүлэгт шилжүүлэхээр Төсвийн байнгын хороонд шилжүүлье.

За дараагийн хэлэлцэх асуудалдаа оръё. Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төсөл болон холбогдох зарим хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя.

Төслийн талаархи Төрийн байгуулалтын байнгын хорооны санал, дүгнэлтийг Улсын Их Хурлын гишүүн Су.Батболд. Батболд гишүүн ээ, түр хүлээж байгаарай. Ардчилсан намын бүлгийн ахлагч Сайханбилэг.

Ч.Сайханбилэг: -Баярлалаа. Их Хурлын дэд дарга аа. Энэ асуудлыг Төрийн байгуулалтын байнгын хороогоор хэлэлцэх үед Улсын Их Хурал дахь бүтцийн байгууллага болох Ардчилсан намын бүлэг 11 санал гаргаж өгсөн юм байгаа юм. Тэгээд энэ бүлгийн саналаар бол эхэлж санал хураахад бол гишүүд маань Төрийн байгуулалтын байнгын хороон дээр Засгийн гаргаж байгаа саналыг зарчмын хувьд дэмжиж байгаа учраас элдэв санал хураалтыг дэмжих боломжгүй гэдгээ санал хураагаад Ардчилсан намын бүлгийн санал яг адилхан дэмжсэн, татгалзсан гэдэг томъёоллоор бүгд уначихсан юмаа. Гэхдээ араас нь дахиад гишүүдийн зарчмын зөрүүтэй санал гээд одоо ингээд хоёр, гурван нүүр дүүрэн санал орж ирээд энэ асуудлаар хураагдах гээд байгаа юм. 

Тийм учраас төрсөн сэтгэгдэл юу байна вэ гэхээр Ардчилсан намын бүлгийн саналыг бүлэг гэдэг утгаар нь нэлээн жаахан тоомжиргүй Төрийн байгуулалтын байнгын хороон дээр хандчихсан юм болов уу гэсэн ийм итгэл үнэмшил төрүүлэхээр ийм нөхцөл байдал үүсчихээд байна л даа. Өнгөрсөн тав дахь өдөр Засгийн газрын мэдээлэл сонсох үед Их Хурал дахь олонхи, цөөнхийн асуудал нэлээн хөндөгдөөд тэгээд Ардчилсан намын бүлэг өөрийнхөө байр суурийг албан ёсоор бүрэн дүүрэн илэрхийлж чадаагүй, хамтарсан Засгийн газар байгуулсан тохиолдолд гэдэг энэ үндэслэл байсан. Яг энэ логикоороо явах юм бол хамтарсан Засгийн газар ажиллаж байх үед бол олонхийн цөөнхийн гэдэг ч юм уу эсвэл ийм нэг тооны дарангуйлал, кнопын дарангуйлал байх ёсгүй гэж ингэж үзэж байгаа юм.

Тийм учраас Ардчилсан намын бүлгийн саналыг бас нэг авч болох саналуудыг нь аваад, энэ чинь 11-үүлээ унах санал бид нар гаргасан гэж үзэхгүй байгаа юм. Тийм учраас 3 хүний бүрэлдэхүүнтэй ажлын хэсэг манай бүлгээс гараад би бас Лүндээжанцан даргыг ажил хариуцсан хүмүүсээ гаргаад ингээд нэг ойлголцож байгаад эргэж орж ирж чуулганы хуралдаанаар энийг хэлэлцэх нь зүйтэй гэж үзэж байгаа. Тийм учраас тухайн асуудлыг чуулганы нэгдсэн хуралдаанаар хэлэлцэх энэ асуудлаас Ардчилсан намын бүлэг албан ёсоор завсарлага авч байна аа гэдгийг танд хэлэхийг хүсч байна.

Н.Энхболд: -Албан ёсоор завсарлага авч бололгүй яахав, болох нь болно. Тэгэхдээ ер нь зүгээр анхдугаар хэлэлцүүлгээрээ дахиад үргэлжлүүлэх дэгийн боломж ямар байгаа бол доо.

Ч.Сайханбилэг: -Тийм ерөөсөө.

Р.Гончигдорж: -Байгаа шүү дээ. Дэмжээгүй саналуудыг дэмжинэ ээ гэдэг санал болгож босгож ирэх талаар л яриа хөөрөө явагдана шүү дээ.

Н.Энхболд: -За Лүндээжанцан даргыг сонсъё.

Ч.Сайханбилэг: -Тийм учраас цаг хугацааны хувьд завсарлага авах.

Д.Лүндээжанцан: -Тэгэхээр ийм л дээ. Энэ бид цаг хугацаа их шахуу боллоо. Хүлээлт үүссэн байна. Тэгээд энэ Засгийн газраас орж ирсэн энэ багаар, энэ тогтолцоогоор ажиллая гэсэн зарчмыг ерөнхийд нь дэмжье гэдэг санал олонхи болсон. Тэрнээс биш одоо Ардчилсан намын бүлгээс гаргаж байгаа санал байх юм бол унагана гэсэн ч байдаг юм уу тийм сэтгэл зүй, зарчим, агуулга байгаагүй ээ гэдгийг би бүр Төрийн байгуулалтын хорооны хурал дээр хэлсэн. Энэ одоо ганцхан асуудлыг л оруулсан шүү дээ. Зарчмын гэж байгаа юм. Тэр нь газрын харилцаа гэдэг үг хаягдсан учраас Зам тээвэр, барилга, хот байгуулалтын сайдын эрхлэх асуудлын хүрээнд Газрын харилцаа, барилга, геодези, зураг зүйн газар гэж байгуулахаар. 

Гэтэл энд одоо би яаж нэмэгдсэнийг, тэр бусад нь бол тэр агентлагийг бол газар, ерөнхий газар гэж нэрлэх энэ тэр гээд хамтарсан саналууд л явж байгаа. Бусад одоо газар дээр бол энэ агентлагуудын өөрчлөлттэй холбогдуулаад нэмэлт энэ саналууд нь одоо яаж гараад ирснийг би нөгөө дундаас нь гарсан учраас мэдэхгүй. Дагаж гарах хуулиудын заалтууд орсон болохоос биш манай одоо саналууд ороод бусад улсууд орсон юм байхгүй ээ. Тийм учраас би ингэж ойлголоо шүү Сайханбилэг дарга аа. Завсарлага авч байна. Тэр бүлгээс гаргасан саналуудын хүрээнд асуудлыг хэлэлцэх үед юугий нь авч болох вэ, юун дээр нь яах вэ тэр чинь гишүүд л өөрсдөө мэднэ шүү дээ. Ийм учраас тэр хүрээндээ л одоо асуудал яригдах юм байна аа гэж. Тэгээд яахав хоёр гурван хүн гаргаад тал талаасаа ярилцъя л даа шадар сайд дээр үндэслээд. За өөр юмгүй дээ.

Н.Энхболд: -Төсөв батлагдчихсан байгаа. Төрийн байгууллагууд бүтэц, зохион байгуулалтынхаа асуудлыг хүлээгээд нэлээн хүлээлтийн байдалтай байж байгаа. Ажил цалгардах байдалтай байгаа. Тийм учраас бүлгүүд, ялангуяа Ардчилсан намын бүлэг энэ дээр анхаарч аль болохоор түргэн энэ асуудлаа ойлголцох, зохицох тал дээр ажиллаарай гэж ингэж хэлэх байна. Одоо хуулиар, Дэгээр завсарлага авах эрхтэй болохоор ингээд хугацаагаа аль болохоор богинохон байхыг анхааруулж байна.

За үдээс хойш амжих уу Сайханбилэг дарга аа. 

Н.Энхболд: -За гишүүд ээ, энэ Монгол Улсыг хөгжүүлэх сангийн тухай хуульд өөрчлөлт оруулах тухай хуулийн эцсийн найруулгыг тараасан байгаа. Өчигдөр ярьж байх үед энэ гүйцэтгэлд гэдгийг хэрэгжилтэд гэж өөрчлөөд, тавьж ажиллана аа гэдгийг тавина гэж бичээд ингээд эцсийн найруулга оруулж ирсэн байна. Энийг санал байна уу энэ дээр. Байхгүй бол. За Раш гишүүн.

Р.Раш: -Энэ чинь тэгээд ганцаараа сууж байгаад ярих нь ээ дээ. 

Н.Энхболд: -Яахав найруулга дээр болно шүү дээ аваад.

Р.Раш: -Би өчигдөр бас саналаа сүүлд нь хэлсэн юм. Тэгээд энэ дээр олигтой сонсогдоогүй юм шиг байна. Нэг ийм л юм болчих гээд байна л даа. Засгийн газар журам боловсруулаад батална. Тэр Засгийн газрын баталсан журмын хэрэгжилтэнд Улсын Их Хурал хяналт тавина. Энэ хоёрдугаархи нь. Гэтэл Засгийн газар боловсруулсан журмаа, баталсан журмаараа одоо Монголбанктай гэрээ байгуулна шүү дээ. Монголбанк нөгөөхийг нь зөвшөөрөхгүй бол яах вэ. 

Н.Энхболд: -Зөвшөөрөхгүй бол тэгээд л орохгүй шүү дээ. Нэгдсэн саналтай л орж ирнэ гэж ойлгож, дээр нь энэ дээр Монголбанк Засгийн газрын нэгдсэн сан дээр явж байсан байгаа юм шүү дээ.

Р.Раш: -Өөрөөр хэлбэл энэ дээр Монголбанк юу хоёр л ухаан тийм зөрчилтэй болчихоод байна л гэж би ойлгоод байна л даа.

Н.Энхболд: -Зөрчилдөхгүй, өчигдөр бас энийг ярьсан юм. 

Р.Раш: -Ярьсан.

Н.Энхболд: -Энэ мөнгөний асуудлаар Монголбанк ч Засгийн газарт хандаж санал тавьж болно. За ийм мөнгө байна аа, энүүнийг ингэж ашиглах боломж байна гэж Засгийн газар зөвшөөрөхгүй ээ гэвэл явахгүй. Засгийн газар саналаа тавиад Монголбанктай зөвшилцөөд Монголбанк энэ энэ банкнуудад нөхцөл байдал ийм байгаа учраас наадахыг чинь хэрэгжүүлэх боломж байхгүй байна аа гээд ингээд хэлчихвэл бас явахгүй. Ямар ч тохиолдолд Монголбанк Засгийн газар хоёр аль ч талаас нь санал гарсан эцсийн дүндээ нэгдсэн саналтай байж байж л энэ үйл ажиллагаа цаашид явагдахаар ийм л утга агуулгатай явсан шүү дээ. Таны ярьж байгаа саналыг оруулна гэвэл наадах чинь найруулга биш бүр өөр юм болчих гээд байгаа учраас энэ дээр тусгах боломж алга аа гэдэг юм уу, энд ямар ч байсан энд нэгдсэн гэдэг үг орчихоор ерөнхийдөө таны санал бас энд хамрагдсан гэж ойлгож болохоор байгаа юм. За эцсийн найруулга сонслоо.  (11.40-12.20 Д.Энэбиш).

Хуралдаан 12 цаг 20 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч:
Ц.НАРАНТУЯА, Д.ЭНЭБИШ

